
2024 гъэ, щIышылэм (январым) и 13, махуэку

«Земский доктор»Хъуэхъухэр

Прокурор кIэлъыплъыныгъэр къызэ-
рызэрагъэпэщрэ ди къэралым зэхъуэкIы-
ныгъэ мымащIэ игъуэтащ, ауэ, зызмы-
хъуэжар ведомствэр ди къэралыр зе-     
гъэкIуэным и звено нэхъыщхьэу къы-  
зэрынэжаращ, правовой утыкур зыуэ щы-
тыныр къызэрызэригъэпэщращ.

Къэрэшей-Черкесым и Прокуратурэм и 
къулыкъухэм я лэжьакIуэхэм ведомствэм 
пщэрылъ къыхуащIахэр пылъхьэншэу фо-
гъэзащIэ, лъэпкъ проектхэр зэфIэвгъэкI-
кIэрэ хэгъуэгум и  социально-экономикэ 
зыужьыныгъэм хэлъхьэныгъэшхуэ хувощI, 
цIыхухэм я хьэлэмэтхэм я хъумакIуэу 
фыщытщ. Прокуратурэм и къулыкъухэр, 
Парламентымрэ Правительствэмрэ рес-
публикэм и хабзэкъэгъэщI лъэныкъуэмкIэ 
фызэрызэдэлажьэм мыхьэнэшхуэ иIэщ. 
Ди гуапэщ Къэрэшей-Черкесым и влас-
тым и къулыкъухэр зы хущIэкъуныгъэм – 
хэгъуэгум и зэпIэзэрытыныгъэр къызэгъэ-
пэщыным, цIыхухэм я гъащIэр егъэфIэ-

ЦIыхухэр хъыбархэм щыгъэгъуэзэным 
къыщымынэу, фи къалэнхэр убгъуащ. Фэ 
ди хэкуэгъухэм зыIэрагъыхьэ ехъулIэ-
ныгъэхэмрэ зэфIэкIхэмрэ, ябгъэдэлъ зэ-
чийм фыкъытопсэлъыхь, Къэрэшей-Чер-
кесым щыпсэу лъэпкъхэм я зэгурыIуэ-
ныгъэмрэ мамырыгъэмрэ гъэбыдэным, 
лъэпкъыбзэхэр хъумэным хэлъхьэныгъэ 
хувощI, хэгъуэгум и гъащIэмкIэ мыхьэ-
нэшхуэ зиIэ къэхъукъащIэхэм цIыхухэр 
щывогъэгъуазэ, щIэджыкIакIуэхэр зыщIэ-
лъэIу тхыгъэхэм фыподжэж.

Ди гуапэщ къыхэдгъэщыну, республи-
кэм и печать СМИ-м и хъыбарегъащIэ 
технологиемрэ цифровизацэмрэ зэманым 
зэрыдэбакъуэр, апщыгъуэми, хэгъуэгум и 
прессэм и хабзэ нэхъыфIхэми хуэпэжу 
къызэрынэжыр.

Къэрэшей-Черкесым и журналистхэм 
я IэщIагъэм фIыуэ зэрыхацIыхукIым щы-
хьэт тохъуэ республикэ, хэгъуэгупсо, уры-
сейпсо зэпеуэхэм журналистхэмрэ сурэт-
теххэмрэ текIуэныгъэхэр къызэрыща-

«КъызэрыслъытэмкIэ, щIалэгъуалэм гулъы-
тэ нэхъыбэ едгъэгъуэтыпхъэщ, я къыщIэдзэ-
ныгъэхэмрэ мурадхэмрэ щIэгъэкъуэн дахуэ-
хъупхъэщ.  Хэгъуэгум и властым хэтхэм аращ ди 
къалэн нэхъыщхьэр – ди щIалэгъуалэм респуб-
ликэм деж зыщиужьынымкIэ Iэмал псори едгъэ-
гъуэтынращ.  

ИджыкIэ дызытетыну лъагъуэхэр къыхэд-
гъэщагъэххэщи, абыхэм дытету жыджэру ды-
лэжьэн хуейщ. Гулъытэ хэха зауэ-хэкупсэ 
гъэсэныгъэм хуэтщIынущ. Апхуэдэу, хэкупсэ 
гъэсэныгъэр и лъабжьэу ди хэгъуэгум дауэ-
дапщэ 50-м щIигъу екIуэкIынущ. Абыхэм 
ящыщщ республикэ военно-хэкупсэ форумыр, 
«Зарница 2.0» гражданско-хэкупсэ джэгукIэр, 
«Патриот» Урысейпсо военно-спорт джэгукIэм 
и хэгъуэгу къекIуэкIыгъуэр», — щитхащ Тем-
резов Рэшид и телеграм-каналым.  

КъинэмыщIауэ, Къэрэшей-Черкесым и лIы-
щхьэм зэрыжиIамкIэ, ди хэгъуэгум лэжьыгъэ 
ирагъэкIуэкI ныбжьыщIэхэм ябгъэдэлъ зэчий-
хэр къызэкъуэхыным хуэунэтIауэ. Апхуэдэу, мы 
гъэм «Регион для молодых» программэм ипкъ 

Къэрэшей-Черкесым и Iэтащхьэ Тем-
резов Рэшид хэгъуэгум ухуэныгъэмрэ 
псэупIэ-коммунальнэ хъызмэтымрэкIэ и 
Министерствэмрэ къат куэду зэтет унэ-
хэм я управляющэ компанэхэмрэ пщэрылъ 
яхуищIащ аварийнэ, коммунальнэ къу-
лыкъухэр щIымахуэм и щIыIэгъуэм зэ-
рыхуэхьэзырыр щIаплъыкIыну.

Синоптикхэм къызэрагъэлъагъуэм-
кIэ, тхьэмахуэм и кIэ нэгъунэ нэхъри щIыIэ 
хъууэрэ екIуэкIынущ. ХэгъэщхьэхукIауэ 
нэIэм щIагъэуващ социальнэ, гъащIэ мы-
хьэнэ зиIэ IуэхущIапIэхэр. Псом япэу, ап-
хуэдэ псэуалъэхэм яхохьэ узыншагъэр 
хъумэным, егъэджэныгъэм пылъхэр, псэ-
упIэ коммунальнэ хъызмэтхэр, хьэку-гъэ-
плъыпIэхэр.

Темрезов Рэшид апхуэдабзэу Къэрэшей-
Черкесым ухуэныгъэмрэ псэупIэ-комму-
нальнэ хъызмэтымрэкIэ и Министерст-

«Къуажэ дохутыр» программэр зэрагъэзащIэм ипкъ 
иткIэ, 2018-2023 гъэхэм Къэрэшей-Черкесым и къуа-
жэхэм щылажьэ медицинэ IуэхущIапIэхэм унэтIыныгъэ 
зэмылIэужьыгъуэхэмкIэ IэщIагъэрылажьи 160-м щIигъу 
лэжьапIэ ягъэкIуащ. Дызэрыт илъэсым и кIэ хъуху иджы-
ри дохутыр 19 IэнатIэкIэ къызэрагъэпэщынущ. 

Ди хэгъуэгум и Iэтащхьэ Темрезов Рэшид и жэрдэм-
кIэ IэщIагъэрылажьэхэм зэ тыгъуэкIэ ират федеральнэ 
компенсацэ ахъшэм республикэм и бюджетым къыхэ-
кIыу сом мини 100 дыщIагъу.

«Мы гъэм къуажэхэм дэт медицинэ IуэхущIапIэхэр 
зыхуэныкъуэ дохутырхэмкIэ къызэгъэпэщыныр пыт-
щэнущ. Урысейм и Президент Путин Владимир мызэ-
мытIэу тепсэлъыхьащ фIагъ зиIэ медицинэ дэIэпыкъу-
ныгъэ цIыхухэм дэнэ дежи щагъуэтын зэрыхуейм. ИкIи 
апхуэдэ мурадкIэ, ди Президентым и жэрдэмкIэ, «Къуа-
жэ дохутыр» программэр зэхагъэувауэ щытащ. Ар икъу-
кIэ щхьопэ цIыхухэм япэ медицинэ дэIэпыкъуныгъэр ща-
гъуэт амбулаториехэр, поликлиникэхэр зыхуей IэщIа-
гъэлIхэмкIэ, медицинэм и лэжьакIуэхэр, псом хуэмыдэу, 
IэщIагъэрылажьэ ныбжьыщIэхэр лэжьапIэкIэ къызэгъэ-
пэщыным.

Ди къуажэ дохутырхэм сывохъуэхъу жэуаплыгъэ зы-
пылъ лэжьапIэщIэм ехъулIэныгъэ щывиIэну, къуажэдэс-
хэм – узыншагъэ быдэрэ зэIузэпэщыныгъэрэ фыщы-
мыщIэну!» — Къэрэшей-Черкесым и Iэтащхьэ Темрезов 
Рэшид щитхащ телеграм каналым щиIэ напэкIуэцIым.

ЕЗАУЭ Маринэ

ЩIышылэм и 12-р — 
прокуратурэм и лэжьакIуэм и Махуэщ

ЩIышылэм и 13-р — 
Урысейм и печатым и Махуэщ

Къуажэдэсхэр 
зыхуэныкъуапэщ

кIуэным, республикэм и шынагъуэнша-
гъэмрэ хабзэр тепщэу щытынымрэ къы-
зэгъэпэщыным фызэрызэгуигъыхьэр.  

МахуэщIым ипкъ иту фIыщIэ фхудощI 
фи пщэрылъхэм фызэрыхуэпэжым, фи 
къулыкъум гуихауэ фызэрыбгъэдэтым, Хэ-
кум и хьэлэмэтхэм фызэрыхуэщыпкъэм 
папщIэ! Къулыкъум и лэжьакIуэхэмрэ и 
ветеранхэмрэ дывохъуэхъу узыншагъэ бы-
дэ, ехъулIэныгъэрэ зэIузэпэщыныгъэрэ 
фиIэну!

ТЕМРЕЗОВ Рэшид, 
Къэрэшей-Черкес Республикэм и 

Iэтащхьэ                                                         
ИВАНОВ Александр,

Къэрэшей-Черкес Республикэм и 
ЦIыхубэ ЗэIущIэм (Парламентым) и 

тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ                                               

Къэрэшей-Черкес Республикэм и прокуратурэ къулыкъум пщIэ зыхуэтщI и 
лэжьакIуэхэ, ветеранхэ! Фи IэщIагъэ махуэщIымкIэ дывохъуэхъу!

хьыр. 
Мы махуэм, псом хуэмыдэу, фIыщIэ 

яхуэсщIыну сыхуейщ редакцэхэм я вете-
ранхэм, лэжьакIуэхэм – редактор нэхъы-
щхьэхэм, жэуап зыхь секретархэм, опера-
торхэм, газетым и теплъэм елэжьхэм, кор-
ректорхэм, водителхэм – фIагъ зиIэ прессэ 
щыIэным хэлъхьэныгъэ хуэзыщI дэтхэ-
нэми. 

Дывохъуэхъу зэIузэпэщыныгъэ, мыкIуэщI 
творческэ къару, ехъулIэныгъэ фиIэну! 

ТЕМРЕЗОВ Рэшид, 
Къэрэшей-Черкес Республикэм и 

Iэтащхьэ                                                         
ИВАНОВ Александр,

Къэрэшей-Черкес Республикэм и 
ЦIыхубэ ЗэIущIэм (Парламентым) и 

тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ                                               

Къэрэшей-Черкесым пщIэ зыхуэтщI и журналистхэ, 
СМИ-м и лэжьакIуэхэ!

Фи IэщIагъэ махуэщIымкIэ — Урысейм и печатым и МахуэмкIэ дывохъуэхъу!

вэмрэ фэтэр куэду зэхэт псэупIэ унэхэм я 
управляющэ компанэхэмрэ къалэну яхуи-
гъэуващ аварийнэ щытыкIэхэр къэмы-
хъуным псэуалъэхэр хуагъэхьэзырыну.

Iуэхухэр псынщIэу, зэгурыIуэу ирагъэ-
кIуэкIын хуейщ. Абы папщIэ зэпымыууэ 
лэжьапхъэщ хуабэ, электрокъару къэзыт 
организацэхэм я аварийнэ къулыкъухэм 
я телефонхэр.

Абы къинэмыщIауэ, цIыхухэм и чэзум 
икIи псынщIэу зыпащIэн папщIэ ухуэны-
гъэмрэ псэупIэ-коммунальнэ хъызмэтым-
рэкIэ Министерствэм иджыри къызэIуи-
хынущ «зэпыщIэныгъэ псынщIэм» и те-
лефонхэр.

Фыщыдогъэгъуазэ: 8-800-200-27-37, 
8-909-493-27-59 – жэщи махуи мэла-
жьэ; 8-878-22-6-12-72, 8-878-22-6-58-29 — 
лэжьэгъуэ махуэхэм сыхьэтыр 9-18-хэм.

АЛЪЭСЧЫР Мухьэз

2024 гъэм къриубыдэу «Земский учи-
тель» программэм хэтын мурадкIэ ди рес-
публикэм щыщ егъэджакIуэ 30-м тхылъ 
ирагъэхьащ. Абыхэм щыщу 2-ращ зэхьэзэ-
хуэм пхыкIынур, ахъшэкIэ щIэгъэкъуэн зы-
гъуэтынур. 

Къыхэгъэщыпхъэщи, Къэрэшей-Черкесым 
«Земский учитель» программэм лэжьэн зэры-
щыщIидзэрэ егъэджакIуэ 50 къуажэ еджапIэхэм 

Iуагъэхьащ.  
Мы программэр ди хэгъуэгум 2020 гъэ 

лъандэрэ щагъэлажьэ. ЗэрыфщIэщи, программэм 
и IэмалкIэ зэ тыгъуэу къуажэм е къалэ цIыкIум 
(зи цIыху бжыгъэр мин 50-м нэмыс) лэжьапIэ 
Iухьа егъэджакIуэм зы сом мелуан IэщIагъэхьэ. 

КъинэмыщIауэ, Къэрэшей-Черкесым и Iэта-
щхьэ Темрезов Рэшид и унафэкIэ, 2022 гъэм ще-
гъэжьауэ «Земский учитель» программэм щы-

текIуахэм хэгъуэгум къыбгъэдэкIыу сом мини 
100 ират.  

«Земский учитель» программэм и къалэн 
нэхъыщхьэр къуажэхэм, жылагъуэхэм загъэ-
ужьынращ. Къэрэшей-Черкесым мы програм-
мэм хэтынухэм я дэфтэрхэр зэгъэзэхуэныр зи 
пщэ илъыр республикэм егъэджэныгъэмрэ 
щIэныгъэмрэкIэ и Министерствэращ. 

Программэм хэтыну хуейхэр мы телефон 
номерхэмкIэ фыпсалъэ хъунущ: 8(878-2)26-69-37, 
26-69-58.

ЧЫРБЫЖ  Иринэ

EгъэджакIуэхэр — къуажэм
«Земский учитель»

Ди гуащIэр къыхагъэщу
IэщIагъэ махуэщIым

Унафэ 

Къахуэувыну 
пщэрылъхэм хуэхьэзыру

КъЧР-м и Іэтащхьэ Темре-
зов Рэшид республикэм щы-
псэухэм яхъуэхъуащ къуэд-
мэзхэм, лъэпкъ паркхэм я 
Махуэм и щІыхькІэ. 

«ЩІышылэм и 11-р ди 
къэралым щагъэлъапІэ хэ-
хауэ хъумэн хуей щІыпІэ-
хэм — къуэдмэзхэмрэ лъэпкъ 
паркхэмрэ я Махуэу. 

Къэрэшей-Черкесыр иро-
гушхуэ и щІыуэпс беягъым, 
Урысейм щыцІэрыІуэ Те-
бэрды лъэпкъ паркым.

Шэч хэлъкъым, гектар ми-
ни 112-рэ хъу, Урысейм и 
тхылъ Плъыжьым иратха 
къэкІыгъэхэмрэ псэущхьэ-
хэмрэкІэ  къулей Тебэрды 
паркыр — Кавказым и нал-
къутналмэсщ.  Мы лъэпкъ 
паркым гуэли 157-рэ, псы 
къелъэу 100, мылылъэу 100 
къызэщІеубыдэ. Абыхэм еп-
лъыну къекІуалІэр респуб-

ликэм щыпсэухэм я закъуэ-
къым, атІэ дэнэ хэгъуэгуи 
къокІри зыщаплъыхь. 

Мыхьэнэшхуэ иІэщ рес-
публикэм и щІыуэпс къы-
зэрымыкІуэр тхъумэным-
рэ дгъэбэгъуэнымрэ. Ар и 
купщІэу хэгъуэгум щола-
жьэ УФ-м и Президентым и 
жэрдэм «Экология» лъэпкъ 
проектыр. ЩIыуэпс акцэ-
хэм япкъ иту мэзхэр, псы 
Іуфэхэр, дыкъэзыухъуреихь 
дунейм и щІыпІэ цІыху кІуа-
пІэхэр ягъэкъабзэ. АтІэ, ды-
къэзыухъуреихь дунейр къа-
бзэрэ дахэу къызэтенэныр 
дэращ, абы худиІэ щыты-

кІэращ зэлъытар. А Іуэхум 
я гуащІэ Іыхьэ ин халъхьэ 
къуэдмэзхэм, лъэпкъ парк-
хэм я лэжьакІуэхэмрэ во-
лонтерхэмрэ. 

Си гум къыбгъэдэкІыу 
сохъуэхъу щІыуэпсым хуэ-
лажьэ ІэщІагъэлІхэм я зэ-
фІэкІ лъагэхэм, я лэжьы-
гъэм хуаІэ икърарым пап-
щІэ! 

Къэрэшей-Черкесым иджы-
рэ къэс щымыІахэм, ауэ и 
дахагъыр зэзыгъэлъагъуну 
хуейхэм, «фыкъеблагъэ» 
яжыдоІэ!» — щитхащ Тем-
резов Рэшид и телеграм-
канал напэкІуэцІым. 

 ЩIалэгъуалэм и Илъэсым

Къэрэшей-Черкесым и Iэтащхьэ Темрезов Рэшид 2024 гъэр ди республикэм 
деж щIалэгъуалэм и Илъэсу игъэуващ.  

Урысейм и печатым и 
Махуэм ехъулIэу, республи-
кэм къыщыдэкI газетхэр 
здыщылажьэ печатым и 
Унэм къытхуеблэгъащ  икIи 
дагъэлъэпIащ къэрал власть, 
хабзэхъумэ къулыкъухэм, 
журналистхэм я хэгъуэгу 
Союзым, жылагъуэ, хэку-
псэ зэгухьэныгъэхэм я лIы-
кIуэхэм.

ЩIыхь, фIыщIэ тхылъ-
хэмкIэ, саугъэт лъапIэхэм-
кIэ къыхагъэщащ респуб-
ликэ лъэпкъ газетхэм я ре-
дакцэхэм я лэжьакIуэхэр, 
печать къулыкъум гуащIэ 
хуэзыгъэтIылъ творческэ 
гупхэр.

Гуапэ зэрытщыхъуну, 
«Черкес хэку» газетым щы-
лажьэ творческэ гупми, 
журналист щхьэхуэхэми: 
Туаршы Ирэ, Аслъэныкъуэ 
Мадинэ, Джыджий Динэ сы-
мэ ди цIэр къраIуащ щIыхь 
нагъыщэхэмкIэ. 

ФIыщIэшхуэ яхудощI гу-
лъытэ къытхуэзыщIа дэт-
хэнэми.

Къэрэшей-Черкес Республикэм 
и ЦIыхубэ ЗэIущIэм (Парламентым) и 

УНАФЭ 

Усть-Жэгуэтэ районым и №2 хьэкум 
участкэм и мировой судья IэнатIэр

 Есэн Мурат Мухьэмэд и къуэм 
хуэгъэфэщэным теухуауэ 

2000 гъэм щэкIуэгъуэм (ноябрым) и 27-м 
къыдэкIа, зи №33-РЗ, КъЧР-м и ЦIыхубэ 
ЗэIущIэм (Парламентым) и «О мировых судьях 
в Карачаево-Черкесской Республике» унафэм и 
е 7-нэ статьям къызэригъэувым тету, унафэ ещI: 

1. КъЧР-м и Усть-Жэгуэтэ районым зи №2 
хьэкум участкэм и мировой судья IэнатIэр 
Есэн Мурат Мухьэмэд и къуэм пIалъэ пыухы-
кIа имыIэу хуэгъэфэщэн. 

2. Мы унафэм къару егъуэт ар къыщащта 
махуэм къыщегъэжьауэ. 

ИВАНОВ А., 
КъЧР-м и ЦIыхубэ ЗэIущIэм 

(Парламентым) 
и тхьэмадэ 

Черкесск къалэ, 
2023 гъэ, 
дыгъэгъазэм (декабрым) и 26-рэ
№350

иту Къэрэшей-Черкесым щIалэгъуалэм тегъэ-
псыхьа хэщIапIищ къыщызэIуахынущ — Черкесск, 
Карачаевск къалэхэм, Кавказскэ жылагъуэм. Зе-
ленчук районым цIыху 90-м тегъэпсыхьа гъэ-
махуэ пщыIэ лагерь дагъэувэнущ.

КъинэмыщIауэ, щIалэгъуалэ IуэхухэмкIэ Фе-
деральнэ агенствэм КЧГУ-мрэ СКГА-мрэ я лъа-
бжьэу студентхэм яхуэгъэпса утыкуитI къызэ-
ригъэпэщынущ. А псом и щIыIужкIэ Черкесск 
къалэмрэ Кавказскэ жылагъуэмрэ доброволь-
чествэм зиужьын папщIэ «Доброцентры» куп-
сэхэр къызэIуахынущ.

Хэгъуэгум и Iэхэлъахэм Урысейпсо фору-
митI щекIуэкIынущ – «Махар - 2024», къуажэ-
дэс щIалэгъуалэм и форум.   

«2024 гъэр ди щIалэгъуалэмкIэ Iуэхугъуэ 
зэмылIэужьыгъуэ 300-м нэхърэ нэхъыбэкIэ 
гъэнщIауэ щытынущ. Ди ныбжьыщIэхэ! Си 
фIэщ мэхъу дэтхэнэми мы илъэсым ехъулIэны-
гъэщIэхэр къызэрыхуэунэхунур! ГукъэкIыфI-
хэр фиIэну сывохъуэхъу!» — щIигъэбыдыхьы-
жащ и гупсысэр Темрезов Рэшид.

ГЪУКIЭКЪУЛ Иринэ 

«Земский доктор» программэм ипкъ иту Абазэ район купсэ поликлиникэм илъэс 
12 хъуауэ щылажьэ дохутыр-гинеколог МАМБЭТ Ленэ Рудик и пхъум и лэжьэгъуэ ма-
хуэхэр сыт щыгъуи купщIафIэу йокIуэкI...

ЩIыуэпс

Лъэпкъ паркхэр 
хъумэным

Гулъытэрэ зыужьыныгъэрэ



2-нэ напэ щIышылэм и 13, 2024 гъ. №2 (13864)

Абыхэм ди япэ гулъытэр щІа-
хуэдгъэфэщар щхьэусыгъуэншэ-
къым. АтІэ, Молэхэ Рэшидрэ Свет-
ланэрэ я унагъуэр къызэрагъэщІ-
рэ мы гъэм щІышылэм (январым) 
и 13-м илъэс 60 ирокъу, «брилли-
антовая свадьба» жыхуиІэщ нобэ 
зэдагъэлъапІэр. Налкъутналмэсым 
я нэхъыфІрэ я нэхъ быдэу щыІэм 
хуагъадэ ныбжьщ ар икІи ар щы-
нэрылъагъущ Молэхэ я унагъуэм. 

Гъэунэхуныгъэхэмрэ гугъуехь-
хэмрэ ипсыхьа унагъуэм нэхъ бы-
дэ щымыІэу жаІэ. Ар зэрыпэжыр 
хьэкъ пщохъу, Молэхэ нэІуасэ уа-
хуэхъуа нэужь. Нобэ Рэшидрэ Свет-
ланэрэ я гуфІэгъуэ махуэщ икІи 
гъунэжщ я гукъэкІыжхэр. Ахэр толъ-
къунщи, зэтрекІэ, зэрызохьэ. Зэм 
гукъэкІыжхэр гугъуехьхэм хуо-
кІуэж, пшагъуэ хьэлъэу гум къы-
тегъуалъхьэу. Зэми уэфІу зыкъы-
зэрадзэкІыжри, нэхъыжьитІым я 
нэгухэм гуфІэгъуэр къыщІоувэж. 

Зеикъуэ къуажэ еджапІэм япэ 
дыдэу щызэрылъэгъуа ныбжьы-
щІитІым, тхьэм ирещІи, я япэ зэІу-
плъэгъуэр я гъащІэ унафэ хъуа-
гъэнт, ищхьэкІэ уи натІэ къритхам 
уфІэкІынукъым жыхуиІэу. Адыгэ 
хабзэ дахэм тету, щІалэр куэдрэ 
пщащэм хукъуэплъащ, хуещащ, 
модрейми зыкІи зылъимыгъэгъуа-
зэу. Ауэрэ Рэшид еджапІэр къиу-
хащ, Свети и къуажэм игъэзэжащ, 
абдеж еджапІэр къыщиухыжыну. 
Апхуэдэу илъэситІ текІащ, зэры-
мылъагъурэ зэрымыщІэу. Рэшид 
пединститутым щеджэну щІы-
хьащ, Светланэ — курыт еджапІэ 
нэужьым сату техникумым щIэ-
тIысхьащ. Иужьым зэрымыщІэкІэ 
зэІущІэжа ныбжьыщІэхэм нэхъ 
балигъ гухэлъ гуэр къахуэуша-
гъэнщ, зэхуэтхэни щІадзащ. Къуа-
жэм зыри щыбущэхуфынукъым жы-
хуиІэрати, пщащэм и лъэныкъуэ-
кІи, щауэм дежкІи, зыгуэрхэр къа-
цІыхуащ, щыгъуэзащ. Абы тетуи 
ныбжьыщІэхэм я Іуэхур езы тІум 
нэхърэ нэхъ псынщІэу зэрахуэн щІа-
дзащ. 

1964 гъэм щІышылэм (янва-
рым) и 13-м Рэшидрэ Светланэрэ 
я нысашэр, къуажэм щыяпэ ком-
сомольскэ нысашэр, зэхэтащ.

Рэшид къэзыцІыху дэтхэнэри 
зэрыщыгъуазэщи, гушыІэшхуэ зы-
хэлъщ. Абы и зы щапхъэ къэтхьы-
ну дыхуейт. Рэшиди яхэту, гупкІэ 
фызышэ кІуащ Светланэ зипхъу 

— Республикэм и прокурорым и къуэ-
дзэ IэнатIэр къызэрыпхуагъэфащэрэ, уи 
къалэнхэм зыгуэркIэ захъуэжа, къахэ-
хъуа? 

— Прикубан районым илъэситхукIэ, Усть-
Жэгуэтэм илъэситIым нэблагъэкIэ  про-
курору сызэрыщылэжьам си зэфIэкIри зэ-
хэщIыкIри зэрипсыхьар сэркIэ гурыIуэ-
гъуэти, мы IэнатIэр къыщысхуагъэфащэм, 
си щыпэлъагъу гуэр си пщэ къыдалъхьэ-
мэ жысIэу гузэвэгъуэ сыхэтакъым. Район-
хэм сыщыщыIам згъэзэщIауэ щыта къалэн 
дыдэхэращ иджыпстуи къысхуащIар, ауэ 
хэгъуэгу мыхьэнэ яIэу. 

Сыкъызыхэхуа гупым лэжьыгъэу игъэ-
кIуатэм хэхауэ и гугъу сщIынщи, уголов-
нэ Iуэхухэм яхьэлIауэ хьэкумым къихь 
унафэхэр я пэжагъ-захуагъкIэ зэхегъэкI, 
хьэпсэ ящIахэм якIэлъоплъ, и нэIэ ятетщ 
щIэныгъэ-чэнджэщ советым игъэкIуатэ 
Iуэхухэми, цIыхухэм прокуратурэм къы-
щIалъхьэ лъэIу тхылъхэми. 

— ЛъэIу тхылъкIэ Прокуратурэм зы-
къыфхуэзыгъэзам и Iуэхур зэхэвгъэ-
кIын щевгъажьэкIэ, абы зэман дапщэ 
ихьынуми гурыIуэгъуэ? 

—  Зы пIалъэ иIэу щытмэ. Къэрал Ду-
мэм игъэува хабзэм и мардэм дытету до-
лажьэ. ЦIыхум и зыхуэгъэзэныгъэр зэры-
зэхагъэкI щIыкIэр къыщыхьауэ Федераль-
нэ хабзэ зэрыщыIэм хуэдэу, Прокуратурэ-
ми езым иIэжщ зэрылажьэ жыпхъэ, фе-
деральнэ прокуратурэм и унафэкIэ щIэ-
гъэбыдауэ. Гузавэу къытхуэкIуам, хабзэм 
ипкъ иту дыщхьэмыпэфа, прокурор бгъэ-
дыхьэкIэм мащIэу дыкъытокIри, цIыху 
хуэдэу Iуэхум дыбгъэдохьэ: дэIэпыкъу-
ныгъэ хуейм депсалъэкIэрэ, белджылы 
дощI и гукъеуэр зихуэдэр, зыдогъащIэ и 
унагъуэр гугъуехь хэтми, сыткIэ дыщхьэ-
пэфынуми. 

— Инэхъыбэм сыт хуэдэ щытыкIэ 
ихуэрэ прокурор дэIэпыкъуныгъэ хуэ-
ныкъуэу къыщIэкIыр?   

— Социальнэ хуитыныгъэхэр зыфIэ-
кIуэда, ЖКХ-мрэ къинэмыщI жылагъуэ 
хуэIухуэщIэхэмрэ зымыгъуэтхэращ. Куэдым 
зыкъытхуагъазэ хьэкум приставхэм я лэ-
жьыгъэр захуэу, нэгъэсауэ зэрамыгъэза-
щIэм щхьэкIэ. Тхьэусыхэхэри щIыхуэ зыт 
организацэхэращ. ЩIыхуэ зытелъхэм щхьэу-
сыгъуэ зэхуэмыдэхэм къыхэкIкIэ игъуэу 
ахъшэ ятыжыфкъыми, нэгъуэщI Iэмал ща-
мыгъуэтыжыххэкIэ, я Iуэхухэр зэхэдгъэ-
кIыну банкхэр къыдолъэIу. Социальнэу 
гулъытэ зылъысыпхъэхэм халъытэ Хэку 
зауэшхуэм и ветеранхэмрэ спецоперацэм 

Лъысхэ я деж. Пщащэм и унагъуэм 
цІыхур щымыкуэд хъурэт, апхуэдэ 
Іуэху къыкъуэкІауэ! Мо кІуахэм 
къахэплъэри, гъунэгъу бзылъху-
гъэр Рэшид къеупщІащ «щауэр дэ-
тхэнэра?» — жери. Фызышэ кІуа 
гупым я шофер, ныбжьыфІ зиІэр 
Рэшид бзылъхугъэм иригъэлъэ-
гъуащ, «моращ» жыхуиІэу. Гуры-
Іуэгъуэщ фызым икъукІэ зэрыз-
ригъэщІэгъуэкІар я пщащэ пылъ-
хьэншэр апхуэдэ ныбжь зиІэм зэ-
рыдэкІуэр. Иужьым пэжыр къа-
цІыхуащ икІи ІуэрыІуатэу къахэ-
нащ… 

Унагъуэ зэдащІа нэужь, Зеикъуэ 
курыт еджапІэм куэдрэ щызэдэ-
лэжьащ зэщхьэгъусэхэр. Рэшид 
еджапІэм и унафэщІуи щытащ. Иу-
жьым и ІэнатІэкІэ дэкІуэтеящ, къу-
лыкъу зэхуэмыдэхэм пэрытащ. 
ЗэрыгурыІуэгъуэщи, я лэжьапІэ къа-
лэнхэри, я унагъуэ Іуэхухэри ма-
щІэтэкъым унагъуэщІэ зэдэзыщІа 
ныбжьыщІэхэм. А псоми пэмы-
лъэщынми зы хуэІуатэкъым Рэшид 
и анэм и дэІэпыкъуныгъэр хэмы-
тамэ. Ноби, сыт щыгъуи зэщхьэ-
гъусэхэм фІыкІэ ягу къагъэкІыж, 
псалъэ гуапэ куэди хужаІэ я уна-
гъуэм чэнджэщэгъуу, ущиякІуэу, 
унэтІакІуэу иса нэхъыжьыфІым. 
ЗэраІуэтэжымкІэ, нысэмрэ гуащэм-

УФ-м и Президентым и унафэкІэ, мы гъэр Унагъуэм и Илъэсу 
ягъэуващ. Шэч хэлъкъым, дэтхэнэ лъэпкъми иІэщ зэрыгушхуэ, 
щапхъэ зытрах унагъуэхэр. Ди гуапэщ мы гъэр зытраухуам 
дызэрыпэджэжыну тхыгъэ куэдым я пэублэу Молэхэ я унагъуэ 
угъурлымкІэ къыщІэддзэну. 

2024 гъэр — Унагъуэм и Илъэсщ

рэ зэанэзэпхъум хуэдэ зэхущыты-
кІэ дахэ яку дэлъащ. Гуащэм уна-
гъуэкІуэцІ Іуэхухэр зэфІигъэкІауэ 
нысэр къригъэкІуэлІэжт, сабийхэр 
япІынымкІи дэІэпыкъуэгъушхуэ 
къыхуэхъут. Рэшид Іуэхум хигъэкІ-
къым и анэмрэ щхьэгъусэмрэ я 
зэгурыІуэныгъэм и фІыщІэкІэ уна-
гъуэр зэгуэрми ерыскъыншэ Іуэ-
хуншэ зэрымыхъуар. ГъащІэ гъуэ-
гум щызэдытехьа лъэбакъуэхэмрэ 
нобэ зыхунэсамрэ зэралъыткІэрэ, 
шэч хэлъкъым, Молэ зэщхьэгъу-
сэхэм яІэщ зэрыгушхуэн. Нэхъы-
щхьэращи, псори я пщІэнтІэпсщ, я 
къарущ къызыпэкІуар. Апщыгъуэ-
ми я напэр къабзэщ, я цІыхугъэ еп-
цІыжакъым. 

Мылъкуу щыІэм я щхьэжщ Рэ-
шидрэ Светланэрэ къащІэхъуа щІэ-
блэ хъарзынэр. Бынитху зэдапІа-
щи, абыхэм щІэблитІ къатепщІы-
кІыжащ. Дадэ-нанэр ирогушхуэ дэ-
тхэнэми и ехъулІэныгъэм. Я нэ-
хъыжь Мэрян Куэш-Хьэблэ щопсэу, 
Барэхэ я нысэщ, зы хъыджэбз иІэщ. 
Фатимэ Ставрополь дэсщ, МВД-м 
щолажьэ, полковникщ, дохутырщ. 
Бынищ иІэщи, нэхъыжьым Сече-
нов и цІэр зезыхьэ медицинэ еджа-
пІэшхуэр къиухащ, Москва що-
псэу, МВД-м щолажьэ. Мират сле-
довательщ, майорщ, Москва и лъэ 

щыувауэ щопсэу. Булат юридичес-
кэм щоджэ, ещанэ курсщ. Фатимэ 
нанэ хъуащ, къуэрылъху цІыкІуи 
иІэжщ. 

Мыхъутари Москва дэсщ, ищхьэ 
нагъыщэ зиІэ дохутырщ, езым и 
клиникэ егъэлажьэ. КъуитІ иІэщ, 
нэхъыжь Рэмэзан финанс акаде-
миер къиухащ, щІалэ нэхъыщІэри 
а академием щоджэ. 

Молэхэ япхъу Мадинэ логопедщ, 
москвадэсщ. Япхъу Саидэ лингвис-
тическэ академием щоджэ. 

НэхъыщІэ дыдэ Рэмэзан анэ-
адэм ябгъэдэсу, Черкесск щопсэу. 
Полицэм хэтщ, подполковникщ. 
Бынищ иІэщ, иджыри курыт еджа-
пІэхэм щеджэ щІыкІэщ. 

Я бынитхум халъытэу Рэшидрэ 
Светланэрэ ныситІ яІэщ. Наташэ 
сабий дохутырщ, нысэ нэхъыщІэ 
Мадинэ къахэсщ, МВД-м щолажьэ, 
дадэ-нанэм ятеубгъуащ, егъафІэ, 
зыхуей хуегъазэ.  

«Илъэс 60 гъащІэ гъуэгу къы-   
зэдэфкІуащ. Ар мащІэ хьэмэрэ      
куэд?» — жытІэу Рэшидрэ Светла-
нэрэ дащеупщІым, дызэмыжьащ 
къыдата жэуапыр. 

«Илъэс 60-р мащІэщ, мащІэ ды-
дэщ. Ар щІыжытІэр ди гъащІэр 
зэрыхъуамкІэ дримыкъуауэ ара-
къым. МащІэщ, сыту жыпІэмэ, дэ 
ди зэхущытыкІэм, ди псэукІэм, ду-
ней тетыкІэм ди быныр, абы къа-
щІэхъуэжар махуэ къэс щІэдгъэ-
плъын, щІэдгъэдэІун, щапхъэ да-
хуэхъун хуейщи аращ. ИкІи апхуэ-
дэ лэжьыгъэр лъащІэншэ-гъунэн-
шэщи, зэгуэрми ирикъунукъым», — 
жаІащ зэщхьэгъусэхэм. 

Рэшид мы гъэм илъэс 85-рэ, 
Светланэ илъэс 83-рэ ирокъу. Ап-
хуэдэ ныбжь дахэм ахэр екІуэ-
лІащ я жьыщхьэр махуэу, яхэлъа 
цІыхугъэм, адыгагъэм емыпцІы-
жауэ, я унагъуэр цІыху кІуапІэу, 
ныбжьэгъур я куэду, я Іэгур я 
Іэнэгуу, къащІэхъуа щІэблэр я гуш-
хуапІэу, я зэхущытыкІэр цІыхубэм 
я щапхъэу. Апхуэдэ фІыгъуэхэра-
къэ, атІэ, цІыхум и щхьэ хуигъазэу 
Тхьэ щІелъэІур?! Аращ икІи апхуэдэ 
и нэфІыр къащихуащ Молэхэ. 

Мы унагъуэ угъурлым я жьэгу 
мафІэр зэгуэрми мыужьыхыну, нэ-
хъыжьитІыр я жьантІэдэсрэ нэ-
хъыщІэхэм я жьауапІэу иджыри 
илъэс куэд къызэдакІуну Тхьэм 
жиІэ!

 ТУАРШЫ Ирэ

Хабзэншагъэмрэ Iулъхьэмрэ бэнэныгъэ дезыгъэкIуэкIын нэIэ къулыкъу 
Пётр Езанэм и жэрдэмкIэ къагъэщIауэ щытащ илъэс 320-м щIигъукIэ узэIэ-
бэкIыжмэ. Ауэ, совет зэманым щыгъуэ, прокуратурэм нэгъуэщI лъэкIыны-
гъэхэр иIэ мэхъу. Ар ящI зыми емыпхауэ лажьэ къулыкъу. Сыт щыгъуэ хуэдэ-
уи, абы и къалэнщ ди къэралым и хабзэхэр зэрызэрахьэм, цIыхухэм я хуиты-
ныгъэхэмрэ щхьэхуитыныгъэмрэ, Конституцэр зэрахъумэм кIэлъыплъыныр.

МахуэщIым ипэ къихуэу, ди гуапэу псэлъэгъу зыхуэтщIащ Къэрэшей-
Черкес Республикэм и прокурорым и къуэдзэ, юстицэм и чэнджэщэгъу нэ-
хъыжь ДОХЪУШОКЪУЭ Аслъэн Зураб и къуэр. 

ЩIышылэм и 12-р — прокуратурэ 
къулыкъум и лэжьакIуэм и Махуэщ

«Уи нэгу зэIухауэ 
уапыкъуэкIмэ…»

дагъуэ щыхэзыха зауэлIхэмрэ. Псалъэм и 
жыIэгъуэкIэ, СВО-м зи къулыкъу щезы-
хьэкI ди хэкуэгъухэм унагъуэ быныбэ е 
дэIэпыкъуэгъу хуэныкъуэ яхэтмэ, апхуэ-
дэхэм гулъытэ лей яхуэщIыным къарууэ 
диIэр идохьэлIэ.  

— Прокуратурэр зыдэIэпыкъуам фы-
щыIуигъащIэ къэхъурэ нэгъуэщI лъэ-
пощхьэпо, Iуэхум хэмыту?      

— Iэджэри къэхъуащ апхуэдэу. ЖысIэн-
щи, ЖКХ-м ехьэлIа упщIэ зиIэу къытхуэ-
кIуэм, ныкъуэдыкъуагъ зытелъ сабий иIэу, 
абы къытехуэ хущхъуэхэрэ социальнэ ахъ-
шэрэ хабзэкIэ къыхудимыхыфу къыщIокI. 
Уи нэгу зэIухауэ апхуэдэхэм уапыкъуэкI-
мэ, и зы Iуэхукъым, атIэ зыбжанэ хуэбгъэ-
кIуэтэным зыри хуэIуакъым. 

— Прокурор бэзым и лэжьыгъэр зэ-
рыгъэпсам и гугъу тIэкIу къытхуэп-
щIамэ хъунут. Илъэс къэс пыухыкIауэ 
план вгъэхьэзыррэ, хьэмэрэ цIыхухэм 
я зыхуэгъэзэныгъэм елъытауэ фыла-
жьэрэ?

—  Iэмал имыIэу. Прокуратурэм къыт-
хуегъэув дгъэзэщIапхъэ Iуэхухэр. Апщы-
гъуэми, дэтхэнэ лэжьыгъэми иIэжщ кIэ 
щеттын хуей пIалъэ. Сэ си пщэ къралъ-
хьар уголовно-хьэкум къудамэращи, къы-
тщыгугъыу  зыкъытхуэзыгъэзам гуихауэ 
дызэрыпыкъуэкIыным, и Iуэху зэрыхузэ-
фIэтхыным дыпылъщ. Къэрэшей-Черке-
сым и Прокуратурэм къудамэу, къэрал ко-
митету хэтым я Iуэху лэжьыкIэмкIэ жэуап-
лыгъэ сохь. Сызыдэлажьэ гупыр зи IэщIа-
гъэм фIыуэ хэзыщIыкI защIэщ, зэрымы-
щIэкIэ зыми прокурор фащэр къылъыса-
къым, щхьэж и къалэным хуэфэщэжщ.

— Аслъэн, уэ IэнатIэ зэхуэмыдэхэм 
упэрытащ. Къулыкъу зехьэным нэхъы-
щхьэ дыдэу сыт къыуитауэ, къыпхилъ-
хьауэ, плъытэр? 

— Зы псалъэ закъуэкIэ тыншкъым абы 
жэуап ептыну. ЦIыху IэпщIэлъапщIэ хуэ-
дэу уасэ зыхуэзгъэувыжыну екIукъым, да-
уикI, ар си унафэщIхэм къызэралъытэщ. 
Ауэ, цIыху къызэрыкIуэу зыкъэсщтэжын-
щи — япэрауэ, сщIэм, злэжьым си щIэ-
щыгъуэ хуикIакъым. Ену гукъыдэж ху-
зиIэщ жылагъуэм и хьисэп зыхъумэ къу-
лыкъум сепхауэ сыщытыным. ИтIани, 
гъащIэм уи мынэIуасэ цIыхухэр къыщы-
уишалIэкIэ, абыхэм я гукъеуэми дерс пхуэ-
хъун куэд къахыбох, ди зэхэтыкIэ-зэхущы-
тыкIэхэр нэхъ тэрэзу къыбгурыIуэн щIы-
бодзэ. 

ЩIэныгъэм хэгъэхъуэнымкIэ си псы-
хуэлIэр зэи икIынукъым. ЗэрыжаIэщи, 
азбару тхылъ псо зэгъэщIэгъуей хъунущ, 
ауэ щIэщыгъуэу зыгуэр къэлъыхъуэныр 
хьэл-щэн зыхуэхъуам зыри пхуещIэжыну-
къыми, ноби зызогъасэ, зызоужь. Сызы-
хэт къулыкъум нэхъыщхьэу къызитауэ со-
лъытэ укъызыщхьэщыжыпхъэ цIыхум гу-
мащIэу сызэреплъыр, напэ зимыIэм, бза-
джэнаджэм — зэрыхуэфащэкIэ сызэры-
пыкъуэкIыр. А тIур сыкъэмыскIэу зэхы-
зогъэкIыф. Къыщызыкъуэтхынур дымы-
щIэми, Тхьэм къыбгъэдэкIауэ, адэ-анэм 
лъыкIэ къыдатауэ псоми тыгъэу дбгъэ-
дэлъщ  апхуэдэ фIылъагъуныгъэ.  

— Прокуратурэм и лэжьакIуэм и 
Махуэм папщIэ сыткIэ захуэбгъэзэн уи 
къулыкъущIэгъухэм?

— Сахъуэхъуну сыхуейщ узыншагъэ бы-
дэ яIэну! Зэрахьэ IэнатIэм шыIэныгъэ хуа-
Iэмэ, нэхъри я IэщIагъэм хуэIэзэ хъунущи, жы-
лагъуэ утыкум дежи я пщIэр щыинынущ.

— Тхьэм уигъэпсэу!      
Епсэлъар ЛЫХЬ Тимурщ   

Лэжьыгъэр зыхуей хуэзэу зэтриублэн пап-
щIэ, Iэдэм типографие къызэригъэпэщащ. 
Бахъсэн къыщызэIуаха тхылъ тедзапIэр «Дым 
зэкъуэшхэм я типографие» жиIэу тхыдэм 
къыхэнащ. Типографием мыхьэнэ ин дыдэ 
иIэт – абы адыгэхэм Iэмал яритырт цIыху 
цIэрыIуэхэм я тхыгъэхэм езыхэм я анэдэлъху-
бзэмкIэ еджэну. Ар лъэпкъыр щIэныгъэм хуэ-
шэным и япэ лъэбакъуэт. 

Дымхэ я типографиерщ Къэбэрдейм тхылъ 

Къэрэшей-Черкесыр «Уп-
равление» ГАС –м (хъыбар-
егъащIэ порталым) хъы-
бархэр IэрыгъэхьэнымкIэ 
Урысей Федерацэм щыIэ 
дэфтэрым (рейтингым) щы-
пашэ хэгъуэгухэм ящыщ 
зыщ.

Къэрэшей-Черкесым эко-
номикэ зыужьыныгъэмкIэ 
и Министерствэр хэгъуэ-
гум деж мы лэжьыгъэр зи 
нэIэм щIэт къулыкъуу щыт-
кIэрэ, хъыбархэр зы къэ-
мынэу (проценти 100-кIэ) 
«Управление» ГАС-м Iэри-

Мэз хъызмэтымкIэ Федеральнэ агент-
ствэм къилъытащ Къэрэшей-Черкесым 
мэз мафIэсхэр гъэункIыфIынымкIи фIыуэ 
зыкъигъэлъэгъуауэ. 

Апхуэдэу, Къэрэшей-Черкесыр яхы-
хьащ Урысейм мэз мафIэсыр проценти 
100-кIэ япэ жэщ-махуэм зыгъэункIыфIы-
жа хэгъуэгу 24-м. 

Фигу къэдгъэкIыжынщи, 2023 гъэм 
ди республикэм гектар 21-рэ хъу къэу-
хьым мэз мафIэси 9 щыIащ. Абы щыщу 
6-р мэз фондым и щIыгут къыздэхъуар. 
МафIэс псори мэз лъащIэмкIэ кIуащ икIи 
зэранышхуэ къахьакъым. 

гъыхьащ мы къуэрабгъуи-
хымкIэ:

—СМЭВ-мкIэ;
—ГЛОНАСС-мкIэ;
—монокъалэхэмкIэ (мо-

ногорода);
— къэрал уней зэдэлэ-

жьэныгъэмкIэ;
— къэрал, муниципальнэ 

хуэIухуэщIэхэмкIэ;
— экономикэм и реаль-

нэ секторым, банк-финанс, 
социальнэ IэнатIэхэм ще-
кIуэкI Iуэхухэр нэIэм щIэ-
гъэтынымкIэ.

Къэпщытэжыныгъэхэм 

къапэкIуахэр «Управление» 
ГАС порталым иратащ къэ-
рал хуэIухуэщIэ 237-мкIэ, 
муниципальнэ хуэIухуэщIэ 
1253-мкIэ. Рейтингым къе-
гъэлъагъуэ Федеральнэ кIэз-
нэ къулыкъум (казначей-
ствэм) и лэжьыгъэм 2023 
гъэм къыпэкIуахэр.

«Управление» къэрал ав-
томатизированнэ хъыбар-
егъащIэ бэзым (ГАС) и Iуэху-
хэр хуэунэтIащ къэрал къу-
лыкъу псоми унафэхэр къы-
щахькIэ ахэр информа- 
ционнэу, технологическэу, 
аналитическэу къызэрызэ-
гъэпэщам и фIагъыр къэ-
Iэтыным.

Ди корр.

Мэз мафIэс къэзымыгъэхъу къулыкъу-
хэмрэ мэз хъызмэтхэмрэ Iэмал псори зэра-
хьащ мафIэсхэр къаухъуреихьу, япэ жэщ-
махуэм къриубыдэу ягъэункIыфIыжы-
ным хуэунэтIауэ.

ФIыкIэ къыхагъэщахэм иджыри яхэтщ 
ищхъэрэ-кавказ хэгъуэгуитI — Адыгэ Рес-
публикэмрэ Дагъыстанымрэ.

ЗЕКIУЭЛI Хьэмыщэ

ХъыбарегъащIэ

Пашэхэм дащыщщ

МафIэс шынагъуэншагъэ

ФIыкIэ дыкъыхощ

къыщыдэкIыным щIэдзапIэ хуэхъуар. Абы цIыху 
цIэрыIуэ куэдым я тхылъхэр къыщыдэкIащ. 
Абы яхэтщ езы Дымым и лэжьыгъэхэу тхылъ 
къыдэгъэкIын Iуэхум и фIыпIэ хъуахэри: «Щэн-
гъасэ», «ПсалъэфI», «Сабийхэм я тхыгъэ» жы-
хуиIэхэр. 

Iэдэм типографием и къызэгъэпэщакIуэ 
къудейтэкъым, атIэ Къэбэрдейм тхылъ тедзэн 
щызэтезыублари аращ. Япэ дыдэ адыгэбзэкIэ 
газет къыдэзыгъэкIари, адыгэ журналистикэм 
и лъабжьэр зыгъэтIылъари Дым Iэдэмщ. 

1917 гъэм и кIэхэм а тхылъ тедзапIэм дунейм 
къыщытехьащ Къэбэрдейм и япэ газетыр, адыгэ 
журналистикэм и тхыдэм пэублэ хуэхъуар. Газе-
тыр щIынри къыдэгъэкIынри зи пщэ дэлъыр 
езы Iэдэмт. Абы къытехуэ тхыгъэхэм я нэхъы-
бэр зытхри, зэзыдзэкIри, ахэр хьэрф зырызурэ 
къэзыщыпыжри, зэзыгъэзэхуэжри Дымырт. 

«Адыгэ макъ» газетыр тхьэмахуэм тIэу 
къыдэкIырт. И инагъкIэ «Адыгэ макъыр» Уры-
сейм къыщыдэкI «Правда» газетым хуэдэт. Ар и 
щыхьэтт Дымыр урысей газетхэм я къыдэ-
кIыкIэм фIыуэ зэрыщыгъуазэм. Газетыр напэ-
кIуэцIи 4 хъурт. Мазэм абы и уасэр соми 2-т. 
А бжыгъэм зыщихъуэж куэдрэ къэхъуащ, ауэ 
соми 2-м щхьэдэхакъым. 

Газетым и япэ номерхэм ящыщ зым цIыху-
хэм зэрызыхуагъазэ мыпхуэдэ псалъэхэр те-
тащ: «Гонорар е нэгъуэщI мылъку щхьэкIэ 
мыхъуу, дыщыгуфIыкIыу газетым теддзэнущ 
лъэпкъым, ди адэжь хэкум сэбэп хуэхъуну къэ-
флъытэу къытхуевгъэхь тхыгъэ псори». 

А псалъэхэр цIыхухэм я деж зэрынэсам и 
щыхьэтт абы куэд къыхуэкIуэу, къыхуэтхэу 
зэрыщытар. Апхуэдэу Дымыр хущIэкъурт Къэ-
бэрдейм и мызакъуэу, Адыгейми Шэрджэсми 
къикI тхыгъэ псори къызэрытридзэным. Куэд 
дэмыкIыу «Адыгэ макъым» и корреспондент 
жыджэр хъуахэщ Гуанэ Зулъкъарней, ГъукIэжь 
Кърым-СулътIан, Гухьэж Исмэхьил, Къаздэхъу 
Къетыкъуэ, КIурашын Мухьэмэд, Молэ Токъан, 
Тхьэмокъуэ Хьэбас, ФIэщмыхъу Мухьэмэд сы-
мэ, нэгъуэщIхэри. 

Лъэпкъ журналистикэм и къежьапIэ хъуа 
газетым щыщу къызэтенар номер 20-м нэбла-
гъэ къудейщ. Ауэ ахэр я щыхьэт нэсщ Дым Iэ-
дэм лъэпкъым и егъэджакIуэу, узэщIакIуэ Iущу 
зэрыщытам. 

Газетыр адыгэм и макъ лъэщу щытащ. Абы 
къиIэтащ Къэбэрдейм и Iуэху нэхъыщхьэхэр. 

Лъэпкъ интеллигенцэр «Адыгэ макъым» гуапэу 
IущIащ икIи жыджэру дэлэжьащ. Газетым и 
псалъэр Налшык округым икIри жыжьэ щыIуат 
икIи пщIэшхуэ иIэ хъуат. Абы и щапхъэщ 
Адыгейм къыщыдэкIа «Красная Кубань» газе-
тым и япэ редактору щыта ЛIыцIэрыIуэ Хьэ-
рун и тхыгъэр. Ар ехъуэхъурт «Адыгэ макъыр» 
къыдэзыгъэкIахэм. Апхуэдэуи Хьэрун къыхи-
гъэщырт лъэпкъ щэнхабзэр къэIэтыжыным-
кIэ газетым мыхьэнэшхуэ зэриIэр. 

«Адыгэ макъым» и къызэгъэпэщакIуэ, щIэ-
ныгъэлI, лъэпкъ узэщIакIуэ, егъэджакIуэ Дым 
Iэдэм и гъащIэр гъэщIэгъуэну къекIуэкIащ. 
Абы къызэринэкIащ фIыри Iейри щызэдэгъуэгу-
рыкIуэ гъащIэ дахэ икIи гугъу. 

Дым Iэдэм къыщалъхуащ Къэбэрдей псом 
щыцIэрыIуэ, щIэныгъэм пщIэ хуэзыщI Дым 
Гъэфар-хьэжы и унагъуэ къулейм. Iэдэм и адэр 
ящыщт лъэхъэнэм и цIыху еджагъэшхуэхэм. 
Абы бзэ зыбжанэ ищIэрт, и къалэмри шэрыуэт. 
Дым Гъэфар и Iэдакъэ къыщIэкIащ усэ зыб-
жанэ, апхуэдэу прози итхырт. ИужькIэ ар жы-
джэру дэлэжьащ «Адыгэ макъми». Абы щыхьэт 
тохъуэ хъума хъуа экземплярхэм абы и цIэр 
щIэту тет тхыгъэхэр. Гъэфар езым бгъэдэлъыр 
хьэрып щIэныгъэми, и бынхэр урысыбзэм хури-
гъэджащ. Абыхэм псоми щIэныгъэ нэхъыщхьэ 
яригъэгъуэтащ. И къуэ курыт Iэдэм аль-Аз-
хъар университетым кIуэным тезыгъэгушхуа-
ри аращ. 

Дымым и гъащIэр щIэныгъэм щIэбэнущ 
зэригъэкIуар, ар большевикыуи, меньшевикы-
уи, революционеруи, контрреволюционеруи зэи 
щытакъым. Ауэ 1928 гъэм екIуэкIа Бахъсэн 
зэщIэхъееныгъэм хэтауэ пцIы къытралъхьэщ, 
ягъэтIысри, Соловки лъэхъуэщым ирагъэшащ. 

Абы илъэсищкIэ исауэ, Дымым и хэкум 
къигъэзэжащ, ауэ 1937 гъэм щыIа репрессиехэм 
аргуэру хэхуащ. Ар щIагъэтIысам щхьэусыгъуэ 
хуащIащ Дымым уней щхьэл игъэлажьэу, ти-
пографие иIэу, апхуэдэуи РКП(б)-м, Совет влас-
тым ирагъэкIуэкI Iуэхугъуэхэм я бийуэ щыт 
хуэдэу хужаIа псалъэхэр. 

1937 гъэм щэкIуэгъуэм и 26-м «тройкэм» 
унафэ ищIащ Дымыр яукIын хуейуэ, икIи, и 
Iуэхум хэмыплъэххэу, суди трамыщIыхьу, етIуа-
нэ махуэм унафэр ягъэзэщIащ. 

А Iуэхум къыдэкIуэу, ягъэкIуэдауэ щытащ 
Iэдэм и тхылъхэм я мызакъуэу, Дым зэкъуэш-
хэм я типографием къыщыдагъэкIа литерату-
рэри, Iэрытххэри, и кIэм намыгъэса тхыгъэ-
хэри, зэридзэкIа усэхэри. Абы къыкIэлъыкIуа 
илъэс 30-м къриубыдэу зыри тетхыхьакъым 
Iэдэм и гъащIэмрэ и лэжьыгъэмрэ. 1960-1970 
гъэхэрщ Дымым и гъащIэмрэ и литературэ 
лэжьыгъэмрэ къэлъыхъуэн, къэхутэн, хэплъэн 
щыщIадзар. 

Iэдэм и еджакIуэхэм, Iыхьлыхэм, и къуа-
жэгъухэм къахуэна тхыгъэ цIыкIуфэкIухэмрэ 
«Адыгэ макъ» газетым и къыдэкIыгъуэ зыб-
жанэмрэ я фIыгъэкIэ тхыдэджхэм ялъэкIащ 
цIыхубэр щIэныгъэншагъэм къыхэшыным зи 
гъащIэр хуэзыгъэпса адыгэлIым и лэжьыгъэ 
гъуэгуанэр зэфIагъэувэжын.

IЭЩНОКЪУЭ Фозэ

Адыгэ журналистикэм и
 лъабжьэр зыгъэтIылъа

ТхакIуэ икIи зэдзэкIакIуэ Дым Iэдэм адыгэ журналистикэм и гуащIэ хилъхьащ. Абы 
тхэным зэрызыпищIар цIыхухэр зыпэмыплъат, ауэ езыр куэдрэ зэгупсыса, зыхущIэкъуа 
Iуэхут. Ари и щыхьэтщ Дымыр лъэпкъым и гъащIэм епхауэ, зэманым декIуу зэрыпсэуам. 

1917 гъэм Урысейм щекIуэкI революцэ зэщIэхъееныгъэр адыгэ лъэпкъми, Кавказым 
щыпсэу адрей бгырысхэми зэхуэдэу къажьэхэуат. А зэманырщ газет къыдигъэкIыну 
Дымым мурад щищIар. АбыкIэ ар адыгэхэм ядэIэпыкъуфынут дунейм щекIуэкIхэм 
щыгъуазэ защIынымкIэ, Iуэхур зыIутыр къагурыIуэнымкIэ.

Урысейм и печатым и Махуэм

Унагъуэ угъурлым я жьэгу мафІэр



щIышылэм и 13, 2024 гъ. №2 (13864) 3-нэ напэ

 БЕМЫРЗЭ 
Зураб,

 журналист:

 — Лъэпкъ тхы-
бзэм и кIыщыр жур-
налистикэращ, адыгэ 
газетращ. 

ЕгъэджакIуэхэм 
я гуащIэ Iыхьэм хуэ-
дэу, журналистикэм 
мыхьэнэ хуабжь иIэщ. 
Егъэджэныгъэм лъэ-
пкъыбзэр ихъумэу 
арамэ, журналисти-
кэм, псом хуэмыдэу 
газетым, лъэпкъы-

АБИДОКЪУЭ Люсанэ, 
"Черкес хэку" 

газетым и редактор 
нэхъыщхьэ

Илъэс 321-кIэ узэIэбэ
кIыжмэ, 1703 гъэм щIы- 
шылэм (январым) и 13-м 
Урысей къэралым деж япэ 
дыдэ къыщыдэкIауэ щы-
тащ «Ведомости» газетыр... 

Нобэ ди къэралым щы- 
псэу лъэпкъхэм ябгъэдэлъу 
газет, печать къыдэкIыгъуэу 
дунейм къытехьэм гъунэ 
иIэкъым: мин бжыгъэм зэ-
рынохьэс. 

Гуапэ зэрыхъущи, тхыдэ 
ин зыбгъэдэлъ ди лъэпкъми 
илъэсищэ хъуауэ къыдо-
гъуэгурыкIуэ адыгэм къи-
кIуа, Iуэхугъуэ, къэхъугъэ 
телъыджэхэмкIэ гъэнщIа 
и гъуэгуанэр, тхыдэр, бзэр, 
щэнхабзэр, хабзэхэр хъу-
мэным телажьэ, печать 
къыдэкIыгъуэр — адыгэ 
газетыр. Нэхъ тегъэчына-
уэ жыпIэмэ, япэ дыдэ лъэ-
пкъым и бзэкIэ къыдэкIа 
газетыр — «Адыгэ псэу-
кIэ» фIэщыгъэцIэр зезы-

хьар, дунейм къыщыте
хьар 1924 гъэращ. ИкIи, мы 
гъэм, Тхьэм жиIэмэ, жэпуэ-
гъуэм (октябрым) и 12-м га-
зетыр илъэсищэ ирикъу-
нущ.

Газетым къикIуа, лIыщIы-
гъуэм зэрынэхьэс ныбжьым 
уриплъэжмэ, а пIалъэм къы-
дэкIахэр зэбгъэзэкIыжмэ, 
нэрылъагъу пщохъу адыгэ 
тхыдэм и Iыхьэ ину газе-
тыр зэрыщытыр, зауэми 
гуауэми къела лъэпкъым 
зихъумэжынымкIэ, зыужьы-
ныгъэ игъуэтыжынымкIэ 
печать къыдэкIыгъуэм гуа-
щIэ ин къызэрызэринэкIар, 
лэжьыгъэшхуэ зэригуэщIар. 

Газетым къикIуа гъуэ
гуанэр тыншакъым. Къэра-
лым щекIуэкIа зэхъуэкIыны-
гъэ хьэлъэхэм къадэкIуэу, 
лъэпкъым бгъэдэлъ адыгэ 

газетым и фIэщыгъэцIэхэ-
ми, и купщIэми куэдрэ зи-
хъуэжащ. Ауэ зэи зызымы-
хъуэжу къэнар абы игъэза-
щIэ къалэнымрэ мыхьэнэм-
рэщ: псэукIэщIэм цIыхубэр 
хуиунэтIт, властымрэ жы-
лагъуэмрэ зэпищIэт, цIыху 
лэжьакIуэм хуэпэжт ... 

Республикэм къыщыдэкI 
лъэпкъ газетхэр ноби зы
хуэлажьэр лъэпкъхэм я 
щIэин лъапIэхэр хъумэныр, 
къэгъэщIэрэщIэжыныр, 
къэралым и зэпIэзэрыты-
ныгъэр гъэбыдэныр, гъа-
щIэ блэкIамрэ къэкIуэнум-
рэ зэпызыщIэну творческэ 
лэжьакIуэхэр: журналист-
хэр, тхакIуэхэр, усакIуэхэр 
гъэсэныр, къэгъэщIынращ. 

ЖыпIэнурамэ, ди лъэ- 
пкъым къыхэкIа, цIэрыIуэ 
хъуа адыгэ тхакIуэ, усакIуэ 

пщIы бжыгъэм лъабжьэ 
яхуэхъуар, куэдым ябгъэ- 
дэлъа зэчийм зыздиужьар, 
унэтIыныгъэ тэрэз здыща- 
гъуэтар адыгэ газетым дежщ. 

Ноби а къалэн мытын
шыр, адыгэ лъэпкъым и 
пащхьэ жэуаплыгъэ ин зы- 
пылъыр зыгъэзэщIэну пщэ- 
рылъ зыхуэхъуар IэщIагъэ 
IэпщIэлъапщIагъ зыбгъэ- 
дэлъ, лъэпкъ журналисти- 
кэм, газет къыдэгъэкIы- 
ным епха лэжьыгъэм нэ- 
хъусауэ хэзыщIыкI гуп хъар-
зынэщ. Яхэтщ абыхэм Къэ-
рэшей-Черкес Республикэм 
щIыхь зиIэ и журналист-
хэри, пщIэ ин зиIэ Урысей-
псо журналист зэпеуэхэм 
бжьыпэр щызыубыдахэри, 
лъэныкъуэ куэдкIэ зи твор-
ческэ зэчийр къызыкъуэ-
зыха драматург, тхакIуэ, 

усакIуэхэр, публицистхэр. 
Нобэ газетыр лъэ быдэ- 

кIэ зэрыщытым шэч къы- 
тыуигъэхьэкъым мыбдеж 
зи гуащIэ щызыгъэтIылъ 
журналистхэм, техническэ 
лэжьакIуэхэм ябгъэдэлъ Iэ- 
пщIэлъапщIагъым, ахэр гъа- 
щIэм зэрыдэкIуатэм, зэ- 
хъуэкIыныгъэхэм зэрыдэ-
бакъуэм. 

А псоми зи гуащIэ зы- 
хуагъэтIылъыр нобэ рес- 
публикэм адыгэбзэкIэ къы- 
щыдэкI, лъэпкъым бгъэ- 
дэлъ газет закъуэр хъу- 
мэныр, абы къыдэкIуэуи, 
бзэр мыкIуэдыжыным хуэ- 
лэжьэнращ. Газетым щы- 
лажьэ творческэ гупыр жур- 
налист нэхъыжьхэм къы- 
тхуагъэна хабзэфIхэм дыте- 
ту, адыгэ унагъуэ къэс 
адыгэ газет Iэрыхьэным 
дыхуэпабгъэу ди лэжьы-
гъэр къызыдогъэпэщ. 

Шэчыншэу, газетым зэ-
хъуэкIыныгъэ куэд едгъэ-
гъуэтащ. Дауи, ди щIэджы-
кIакIуэ щыпкъэхэм абыхэм 
гу лъамытэкIэ къанэкъым. 
Абы щыхьэт тохъуэ газе-

тыр къызыIэрыхьэу зы-
къытпызыщIэхэр, ди тхы-
гъэхэм уасэ хуэзыщIхэр. 
Фи фIэщ фщIы, апхуэдэхэр 
мащIэкъым. Тхьэм нэхъри 
нэхъыбэж тхуищI.

Газетым и теплъэм, и 
зэхэгъэувэкIэм, и купщIэм 
адэкIи зедгъэхъуэжынущ. 
Мы илъэсым газетыр нэхъ-
ри щIэщыгъуэ зэрытщIы-
нур ди къалэн нэхъыщ- 
хьэу, жэуаплыгъэ нэс дэт-
хэнэми тхэлъу ди лэжьы-
гъэм дыбгъэдэувэжащ. 

ЛIыщIыгъуэ къэзыгъэ-
щIа печать къыдэкIыгъуэу,  
ди лъэпкъым и гъуоууэ 
диIэ адыгэ газет закъуэм 
адэкIи лъэпкъым и гуащIэ 
хуигъэтIылъыным ди псэ 
демыблэжу дытелэжьэнущ,  
едгъэфIэкIуэнущ... 

Печатым и Махуэм и 
щIыхькIэ сахуохъуахъуэ зэ- 
ман зэхуэмыдэхэм адыгэ 
газетым зи гуащIэ щызы- 
гъэтIылъа ветеранхэм, но- 
бэ адыгэ псалъэр зыхъумэ 
печать журналистхэм. Тхьэм 
ди гуащIэр лъэпкъым хуэ- 
махуэн ищI!

 ЧЫРБЫЖ Иринэ, 
отделым и редактор:

Адыгэ газетым нобэ елэжьхэр
 АСЛЪЭНЫКЪУЭ Мадинэ, 
жэуаплыгъэ зыхь секретарь, 
илъэс 14 хъуауэ адыгэ газетым щолажьэ: 
— Шэчыншэщ бзэр хъумэнымкIэ, абы зе- 

гъэужьынымкIэ газетым лэжьыгъэшхуэ зэ
ригуэщIыр. Апхуэдэ пщэрылъ зиIэ газетым и 
лэжьыгъэр лъэпкъым къыдигуэшу, абы и 
пщIэмрэ и мыхьэнэмрэ зэхищIыкIыу, адыгэу 
зызылъытэж дэтхэнэри абы и дэIэпыкъуэгъу 
пэжу щытмэ, газетыр адэкIи ефIэкIуэнущ. 

Газетым елэжьхэм жэуаплыгъэ ин ябгъэ- 
дэлъщ. Лъэпкъым и газетыр — бзэр, тхыдэр 
здэтхъумэ, зэхущытыкIэ узыншэ лъэпкъхэм 
яку дэзыгъэлъ, лъэпкъ фIылъагъуныгъэр щIэ- 
блэм яхэзылъхьэ, цIыхушхуэхэр здэдгъэлъа
пIэ лъэпкъ утыкушхуэщ. Лъэпкъым и блэкIар 
зыхъумэу, къэкIуэну щIэблэм ар янэзыгъэсщ 
ди газетыр. Ар зыхуэдгъэлажьэ лъэпкъым къы-
гурыIуэу, ди гуащIэр къыддиIыгъыну догугъэ.

 ДЭБАГЪУЭ 
Хьэтызэ, 

отделым и редак-
тор, илъэс 20-м щIи-
гъуауэ адыгэ газетым 
щолажьэ: 

— Газетым и мы-
хьэнэмрэ и къалэн-
хэмрэ хэткIи гурыIуэ-
гъуэщ: гъащIэм къы-
щыхъухэр пцIы хэмы-
лъу къэгъэлъэгъуэн-
ращ, цIыхухэм зэран 
яхуэхъу мыхъумыщIа-
гъэхэр сэтей щIауэ, 
ахэр къызэнэкIа зэ-
рыхъуну Iэмалхэр къэ-

 ТУАРШЫ Ирэ, 
отделым и редактор, илъэс 28-рэ 

хъуауэ адыгэ газетым щолажьэ: 
— Урысейпсо жылагъуэ къыхэтхыкІыны-

гъэм деж, ипэкІэ зэрыщытам емыщхьу, лъэ-
пкъыбзэхэм яхьэлІа упщІэ зыбжанэ хэтащ. Ар 
и щыхьэтщ лъэпкъ, лъэпкъыбзэ лей къэра-
лым дежкІэ зэрыщымыІэм, щІэгъэкъуэн хуэ-
хъуну зэрыхьэзырым.

Апхуэдэу щыщыткІэ, ди хэгъуэгу псом но-
бэкІэ адыгэбзэкІэ къыщыдэкІ газет закъуэм, 
«Черкес хэку»-м и хуитыныгъэ псори апхуэ-
дэ лъэкІыныгъэфІым къыхуигъэсэбэпынущ. 

ЩІэджыкІакІуэхэми дыфщогугъ газетым 
и мыхьэнэр къывгурыІуэу, унагъуэ къэс ихьэн 
зэрыхуейр хьэкъыу зыхэфщІэну. 

Газетыр — анэдэлъхубзэр щыІэным, зиу-
жьыным и зы Іэмалщ.

 ЛЫХЬ Тимур,  отделым и редактор: 
— Ди хэгъуэгум адыгэбзэкӀэ къыщыдэкӀ 

"Черкес хэку" газетыр сэ солъытэ адэкӀэ умы-
кӀуэжыну дэтхэнэ адыгэми гъащӀэ гъуэмылэ 
хуэхъуу. БлэкӀар, нобэр, къэкӀуэнур нэгъэсауэ 
къэхутэным, къэтӀэщӀыным, къэгъэлъэгъуэным 
телажьэ журналистхэм еш ямыӀэу щӀэджыкӀа-
кӀуэхэм хуагъэхьэзыр я псэ зыхэлъ, я гу хуабагъ 
зыщӀэлъ тхыгъэхэр. Лъэпкъ тхыдэм, щэнха-
бзэм, адыгэ хабзэхэм теухуауэ уемыджэным, 
умыщӀам зыщомыгъэгъуэзэным къокӀ уэр-уэ-
ру уи щхьэм мыгъуагъэ хуэпхьыжу, пщӀэ зы-
хуомыщӀыжу, ипэкӀэ хъунум уемыгупсысу. 
Адыгэ газетыр зи унагъуэ ихьэм, абы еджэм 
гугъэ къыдет бзэ и лъэныкъуэкӀэ ди лъэпкъым 
и Ӏуэхур фӀы хъужыну, гумрэ щхьэмрэ зыузэщӀ 
гъуэгум дызэдытехьэжыну.

 

 ГУНДЭХЪУ Аня, 
корректор, 2006 гъэм къыщыщIэдзауэ адыгэ 

газетым и редакцэм щолажьэ:
— Ди лэжьыгъэм нобэ и мыхьэнэ нэхъы-

щхьэу къызолъытэ сабийхэм я анэдэлъху-
бзэр яIурылъыным, ар ящымыгъупщэным 
хэлъхьэныгъэ зэрыхуэтщIыр. 

Нобэрей махуэмкIэ сабий IыгъыпIэ, еджа-
пIэ ирехъу, куэдрэ зэхыбох газетым къытехуам 
щапхъэ трахыу зэхьэзэхуэ къызэрагъэпэщу, 
абы тета тхыгъэхэр къагъэсэбэпу, утыку 
кърахьэу. УегъэгуфIэ щIэгъэкъуэн яхуэхъуу 
ар къыщагъэсэбэпкIэ. ИкIи абы нэрылъагъу 
ещI газетым и лэжьыгъэм лъэпкъым сэбэп 
къызэрыхуихьыр.

Дэри, газетым и лэжьакIуэхэр, дытрегъэ-
гушхуэ ар нэхъри нэхъыфI, нэхъ щIэщыгъуэ 
ди щIэджыкIакIуэхэм  зэрахуэтщIыным.

   — ДэркIэ мыхьэнэшхуэ иIэщ ды-
зэлэжь газетыр щIаджыкIыу, абы 
къыпэджэж псалъэ щызэхэтхкIэ.

Пэжщ, лэжьыгъэшхуэ пыщIащ 
газет гъэхьэзырыным, ар къыдэгъэ-
кIыным. Мыбы елэжь дэтхэнэ зыми и 
гуащIэшхуэ хелъхьэ адыгэ лъэпкъым 
и пащхьэ анэдэлъхубзэ къабзэ илъ-
хьэным. Дыпылъщ ар сыт и лъэ-
ныкъуэкIи фIагъ хэлъу длэжьыну, ди 
пщэрылъхэр нэгъэсауэ дгъэзэщIэну.

ЩIэблэр бзэмрэ хабзэмрэ езыпхы-
жын зы лъагъуэу газетыр зэрыщы-
тыр балигъхэм зыхащIэну дащогугъ!

 ЛIЫМАХУ Iэсят, 
бухгалтер нэхъыщхьэ: 

— Илъэси 100-м нэс зи ныбжь лъэпкъ газетым 
и лэжьыгъэри, и Iуэху бгъэдыхьэкIэри лъэпкъ 
закъуэм хуэгъэзауэ щымыту, атIэ ар къэралым, 
властым жылагъуэм зэрепсалъэ Iэмэпсымэщ. 

АдыгэбзэкIэ къыдэкI газетыр ди лъэпкъым и 
щIэблэм я къэкIуэнум хэтыпхъэщ. Ар лъэпкъым и 
напэщ.

Сыт щыгъуи абы и пщэрылъхэр нэгъэсауэ 
игъэзэщIащ, икIи газетым щылажьэ гупыр зэ-
рыубыдауэ, IэщIагъэрылажьэ нэхъуса защIэу 
щыткIэрэ, адыгэ газетым и Iуэхур адэкIи зэре-
фIэкIуэным толажьэ.

 ЕМЗЭГЪ Даринэ, 
вёрсткэм и оператор: 

— ЩIалэгъуалэм иджыпсту еплъыкIэ 
гъэщIэгъуэнхэр иIэщ. «Интернетым псори щы-
богъуэт, газет зыри еджэжкъым», — жызыIэр 
куэдщ. Си жагъуэ мыхъууи къанэкъым апхуэ-
дэ еплъыкIэр. Ауэ, сэ редакцэм сыщылажьэ-
кIэрэ солъагъу мыбы къекIуалIэхэм, къэпса-
лъэхэм я бжыгъэр зихуэдизыр. ПщIэ хуищIу, 
фIыщIэ гуапэкIэ газетым къыпэджэжу къат-
хэхэм махуэ къэси дрехьэлIэ. Абы къегъэлъа-
гъуэ газетым щIэджыкIакIуэ щыпкъэ зэриIэр, 
ди цIыхухэр абы зэрыхуэныкъуэр. ЩIалэ-
гъуалэми лъэпкъ газетым и мыхьэнэр зыхи-
щIыкIмэ ди гуапэт.

ШЫБЗЫХЪУЭ Ленэ, 
техсекретарь: 

— Редакцэм деж хэт 
сыт хуэдэ лэжьыгъэ пэ-
рымытми, псори дызэ
лэжьыр газетыр зэред-
гъэфIэкIуэныр, абы фIа-
гърэ сэбэпу къихьымрэ 
зэрыхэдгъэхъуэнращ. 

Редакцэм щылажьэ-
хэм яIущIэну, кърагъэблэ-
гъэну куэд къопсалъэ 
зэпыт ди хэщIапIэм. Абы 
къыдегъэлъагъу «Черкес 
хэку»-м ди лъэпкъыр 
зэрыхуэныкъуэр, абы пщIэ 
зэриIэр.

гъуэтынращ. Лъэпкъ газетыр зыхуэунэтIахэр нэхъы-
бэжщ: абы къыпоплъэ лъэпкъым и тхыдэр къэ-
тIэщIыжыныр, анэдэлъхубзэр хъумэныр, нэгъуэщI 
пщэрылъ къызэрымыкIуэхэр. Журналистыр апхуэдэ 
Iуэхухэм япэлъэщын папщIэ мащIэщ абы щIэныгъэрэ 
гъащIэ зэхэщIыкIрэ иIэныр, бзэ дахэ, шэрыуэ Iуры-
лъыныр. Абы хэлъыпхъэщ лIыгъэрэ цIыхугъэрэ, гу 
хуабагъэ, псэемыблэжыныгъэ, ар щытыпхъэщ хэкупсэ-
лъэпкъыпсэу.

бзэм зрегъэужь. ИкIи шэчыншэщ газетыр щыдимыIэж 
махуэм лъэпкъыбзэм и зыужьыныгъэри къызэрыу-
выIэнур. Сыту жыпIэмэ, абы игъэкIуатэ лэжьыгъэр 
пищэфыну узыщыгугъын купсэ лъэпкъым иIэкъым. 
ЦIыхур и бзэкIэ мыпсалъэмэ зэрыIэщIэхужым хуэдэу, 
лъэпкъ газетыр щымыIэжмэ, лъэпкъ тхыбзэри щы-
Iэжынукъым. Нобэ адыгэ тхыбзэм махуэ къэси елэжьу, 
зригъэужьу, псэ хилъхьэу щыIэж купсэ закъуэр — лъэпкъ 
газетхэращ. Лъэпкъыр псэуху мы печать Iэмалыр абы 
дэгъуэгурыкIуэн Тхьэм ищI!

 ДЖЫДЖИЙ Динэ, 
вёрсткэм и оператор: 

— Си щхьэкIэ зыкъасщтэмэ, бзэр тыншу схуэ-
мыгъэшэрыуэу редакцэм сыкъэкIуами, нобэ 
адыгэбзэри, абы и купщIэри, и мыхьэнэм и кууагъ-
ри зыхэсщIауэ, си лэжьыгъэм сыбгъэдэтщ. Хэт 
сыт хуэдэ Ӏуэху игъэзащӀэми, адыгэбзэр ди тхьэ-
кӀумэм итщ.

Гугъукъым бзэр зэбгъэщIэжыну, нэхъ хьэ-
лъэр абы ухуэзышэн, уезышэлIэн щымыIэмэщ. 
Адыгэ газетыр адыгэ унагъуэ къэс къыIэры-  
хьэу, нэхъыжьхэм ар щIаджыкIыу щапхъэу щыт-
мэ, щIэблэри бзэм нэхъ пэгъунэгъу хъужыну 
къысщохъу.

ДЗЭМЫХЬ Маринэ,
редактор нэхъыщхьэм и къуэдзэ, илъэс 20-м 

зэрынэхьэсауэ  адыгэ газетым щолажьэ:
— АнэдэлъхубзэкIэ къыдэкI печатым и Iэ-

мал дэтхэнэми къалэн нэхъыщхьэу иIэр бзэр, 
лъэпкъ щэнхабзэмрэ тхыдэмрэ зэрихъумэращ. 

 Лъэныкъуэ куэдкӀэ къедбжэкӀыфынущ 
газетым ди лъэпкъым дежкӀэ мыхьэнэуэ иӀэр. 
Ауэ зы лъэныкъуэ къыхэзгъэщыну сыхуейщ. 
Иджырей лъэхъэнэм ди бзэр лъэпкъым Ӏэ-
щӀокӀ.  Псом хуэмыдэу дызэгупсысын хуейр 
къытщIэхъуэ щIэблэращ. 

Абыхэм адыгэбзэр яIурылъын, яцIыхун 
папщIэ унагъуэ къэс «Черкес хэку» газетыр 
къыщIатхыкIын хуейщ. Псори дызэлъы-
къуэтмэ, бзэр хъума хъунущ, лъэпкъри къы-
зэтенэнущ. Лъэпкъым и блэкIар, и нобэр, и 
къэкIуэнур зэзыпх адыгэ газетыр адыгэр 
дунейм тетыху ирепсэу!

— «Адыгэ газетым и мыхьэнэр нобэ 
сыт?» упщIэр сызыхуэзэ, сыкъэзыцIыху куэ-
дым къыщызат 
срехьэлIэ. 

А упщIэм щIэ-
нэкIалъэ мащIи 
х э п л ъ а г ъ у э у 
къыщыIу щы-
Iэщ. Арами, ап-
хуэдэхэм гужь 
яхуэсщIкъым, 
ауэ си жагъуэ 
мэхъу а упщIэр 
адыгэ цIыхум, 
зыгуэр къэзы-
гъэщIагъэххэм 
къыщыжьэдэкI-
кIэ… 

А упщIэ жа-
гъуэм и жэуап-
уи мыращ ясты-
жыр: «АдыгэбзэкIэ къыдэкI газетыр лъэ-
пкъым и псэм и хъумакIуэщ. Абы щыла-
жьэхэр, дэри, зэрыхъумкIэ, дыхъумакIуэщ. 

Сыт щхьэкIэ жыпIэмэ, увыIэгъуэ имы-
Iэу бзэр зыгъэлажьэри, зыгъэбзэрабзэри, 
абы зезыгъэужьри, цIыхум янэзыхьэсри 
тхьэмахуэм тIэу къыдэкI лъэпкъ газетращ. 

Ауэ щыхъукIэ, ар бзэм и хъумакIуэ 
нэхъыщхьэщ. Бзэращи — ар лъэпкъым и 
псэщ. 

Тхьэм лъэпкъыр дунейм тетыху, га-
зетыр абы дэмыкIуэду иригъыIэ!

щIышылэм и щIышылэм и 1313 Урысейм и печатым и МахуэщУрысейм и печатым и Махуэщ

МУССЭХЭ Зуридэ, 
корректор, илъэс 15 хъуауэ
адыгэ газетым щолажьэ:

БОРЭНЫКЪУЭ 
Мадинэ,

отделым и редактор:
— Адыгэ унагъуэ къэс 

адыгэ газет илъын хуейщ. 
Сабийм илъагъуращ зыхиу-
быдэр зэрыжаIэщи, уна-
гъуэм ис балигъыр а газе-
тым зэреджэр, зэрыфIэгъэ-
щIэгъуэныр быным ялъа-
гъуу къэтэджыпхъэщ. Ап-
хуэдэ унагъуэм къыщIэ-
таджэ сабийр Iэмал имы-
Iэу лъэпкъыпсэу къэхъунущ, 
бзэр и Iэпэгъуу щытынущ, 
адыгэм и дунейм щыгъуэ-
зэнущ. Абдежращ къыз-
дежьэр щIэблэм бзэр фIы-
уэ егъэлъагъуныр, лъэпкъ 
газетым пщIэ хуищIу къэ-
гъэтэджыныр. 

ПОНЕДЕЛЬНИК 15

ТЕЛЕПРОГРАММЭ

 РОССИЯ 1 + КЧГТРК 
8:07-Местное время. «Вести Карачаево-
Черкесия». Информационный выпуск. (6+)
8:35-Местное время. «Вести Карачаево-
Черкесия». Информационный выпуск. (6+) 
9:00-Местное время. «Вести Карачаево-
Черкесия». Информационный выпуск. 
(ног.) (6+) 
9:35-Местное время. «Утро России. Ка-
рачаево-Черкесия». (ног.) (0+) 
14:30-Местное время. «Вести Карачаево-
Черкесия». Информационный выпуск. (6+)
16:30-Местное время. «Женщины Кав-
каза». (ног.)  (0+)
17:00-Местное время. «Возраст мудрос-
ти». (ног.)  (0+)
21:05-Местное время. «Вести Карачаево-
Черкесия». Информационный выпуск. (6+)
                АРХЫЗ 24
10:00 «Дом моих родителей» (12+)
10:30 «Утреннее вещание» (12+)
10:35 «Капитальная стройка» (12+)
11:05 «Утреннее вещание» (12+)
11:35 «Пульс республики» (12+)
11:50 «Утреннее вещание» (12+)
12:00 «События дня» (12+)
12:35 «Дежурная часть» (12+)
12:45 «Лига эрудитов» (12+)
13:20 «Разговорник» (6+)
13:25 «Здесь и сейчас» (12+)
14:00 «События недели» (12+)
14:35 Х/Ф «Три мушкетёра» №4 (12+)
15:30 «Проектная мастерская» (12+)
16:00 «События недели» (12+)
16:35 «Ремесла» (12+)
17:00 «КЧР онлайн» (12+)
18:00 «Чат вдвоем» (12+)
19:00 «Ислам моя религия» (12+)
19:25 «События недели» (12+)
20:15 «Соседи» (12+)
20:25 «С чего начинается Родина» (12+)
20:40 «Пряничный домик» (12+)
21:00 «Сильные духом» (12+)
21:30 «События недели» (12+)
22:15 «Имена и времена» (12+)
22:35 Х/Ф «Грач» 5 (16+)
23:30 «События недели» (12+)

ВТОРНИК 16
 РОССИЯ 1 + КЧГТРК

8:07-Местное время. «Вести Карачаево-
Черкесия». Информационный выпуск. (6+)
8:35-Местное время. «Вести Карачаево-
Черкесия». Информационный выпуск. (6+) 
9:00-Местное время. «Вести Карачаево-
Черкесия». (черк.) (6+) 
9:35-Местное время. «Утро России. Кара-
чаево-Черкесия». (черк.) (0+)	  
14:30-Местное время. «Вести Карачаево-
Черкесия». Информационный выпуск. (6+)
16:30-Местное время. «Добрый вечер, рес-
публика!». (черк.) (0+)
17:00-Местное время. «Репортаж с от-
крытия мемориальной доски А. Тамову». 
(черк.) (0+)
21:05-Местное время. «Вести Карачаево-
Черкесия». Информационный выпуск. (6+) 

АРХЫЗ 24
09:45 «Разговорник» (6+)
09:55 «Утреннее вещание» (12+)
10:00 «Новостёнок» (6+)
10:30 «Утреннее вещание» (12+)
10:35 «Сельский кластер» (12+)
11:05 «Утреннее вещание» (12+)	
11:10 «Проектная мастерская» (12+)
11:35 «Стихия» (6+)
11:50 «Утреннее вещание» (12+)
12:00 «События дня» (12+)
12:35 «Женский портрет» (12+)
13:20 «Разговорник» (6+)
13:25 «Лига эрудитов» (12+)
14:00 «События дня» (12+)
14:35 Х/Ф «Три мушкетера» 5 серия (12+)
15:30 «Мой аул» (12+)
16:00 «События дня» (12+)
16:35 «Имена и времена» (12+)
17:00 «КЧР онлайн» прямой эфир (12+)
18:00 «Прямой эфир» (12+)
19:00 «Архызский лик» (12+)
19:20 «Разговорник» (6+)
19:30 «События дня» (12+)
20:15 «О земном и небесном» (12+)
20:30 «Школа ЖКХ» (12+)
20:40 «Пряничный домик» (0+)
21:00 «Здоровье» (12+) 
21:30 «События дня» (12+)
22:15 «Прямая речь» (12+)
22:35 Х/Ф «Грача» 6 серия (16+)
23:30 «События дня» (12+)

СРЕДА 17
 РОССИЯ 1 + КЧГТРК

8.07-Местное время. «Вести Карачаево-
Черкесия». Информационный выпуск. (6+)
8.35-Местное время. «Вести Карачаево-
Черкесия». Информационный выпуск. (6+) 
9.00-Местное время. «Вести Карачаево-
Черкесия». Информационный выпуск. 
(карач.) (6+) 
9.35-Местное время. «Утро России. Кара-
чаево-Черкесия». (карач.) (0+) 
14.30-Местное время. «Вести Карачаево-
Черкесия». Информационный выпуск. (6+) 
16:30-Местное время. «Спектакль «Кар-
ча»». 2 часть. (карач.) (0+)
21.05-Местное время. «Вести Карачаево-
Черкесия». Информационный выпуск. (6+)

АРХЫЗ 24
09:45 «Разговорник» (6+)
09:55 «Утреннее вещание» (12+)
10:00 «Культурный экспресс» (12+)
10:30 «Утреннее вещание» (12+)
10:35 «Мой аул» (12+)
11:05 «Утреннее вещание» (12+)
11:10 «Пусть меня научат» (12+)
11:30 «Архызский лик» (12+)
11:50 «Утреннее вещание» (12+)
12:00 «События дня» (12+)
12:35 «Наша кухня» (12+)
13:20 «Разговорник» (6+)
13:25 «Дом моих родителей» (12+)
14:00 «События дня» (12+)
14:35 Х/Ф «Три мушкетера 6 серия (12+)
15:30 «Здоровье» (12+)
16:00 «События дня» (12+)
16:35 «Республика традиций» (12+)
17:00 «КЧР онлайн» прямой эфир (12+)
18:00 «Чат вдвоём» прямой эфир (+16)
19:00 «Проектная мастерская» (12+)
19:30 «События дня» (12+)
20:15 «Прямая речь» (12+)
20:25 «Парламентский Вестник» (12+)
20:40 «Пряничный домик» (12+)
21:00 «Сельский кластер» (12+)
21:30 «События дня» (12+)
22:15 «Нур» (12+)
22:35 Х/Ф «Грач» 7 серия (16+)
23:30 «События дня» (12+)

ЧЕТВЕРТ 18
 РОССИЯ 1 + КЧГТРК

8.07-Местное время. «Вести Карачаево-
Черкесия». Информационный выпуск. (6+)
8.35-Местное время. «Вести Карачаево-
Черкесия». Информационный выпуск. (6+) 
9.00-Местное время. «Вести Карачаево-
Черкесия». Информационный выпуск. 
(абаз.)(6+) 
9.35-Местное время. «Утро России. Кара-
чаево-Черкесия». (абаз.) (0+) 
14.30-Местное время. «Вести Карачаево-
Черкесия». Информационный выпуск. (6+)
16:30-Местное время. «Добрый вечер, рес-
публика!». (абаз.) (0+)	
17:00-Местное время. «О творчестве. О 
жизни. О себе.». 
Член Союза писателей России Б. Бежанов. 
(абаз.) (0+)
21.05-Местное время. «Вести Карачаево-
Черкесия». Информационный выпуск. (6+) 

АРХЫЗ 24
09:45 «Разговорник» (6+)
09:55 «Утреннее вещание» (12+)
10:00 «Здесь и сейчас» (12+)
10:30 «Утреннее вещание» (12+)
10:35 «Поставь мне лайк» (12+)
11:05 «Утреннее вещание» (12+)
11:10 «Мой аул» (12+)
11:35 «Прямая речь» (12+)
11:50 «Утреннее вещание» (12+)
12:00 «События дня» (12+)
12:35 «Город» (12+)
13:20 «Разговорник» (6+)
13:25 «Культурный экспресс» (12+)
14:00 «События дня» (12+)
14:35 Х/ф «Три мушкетера» 7 серия (12+)
15:30 «Сельский кластер» (12+)
16:00 «События дня» (12+)
16:35 «С чего начинается Родина» (12+)
17:00 «КЧР онлайн» прямой эфир (12+)
18:00 «Чат вдвоем» прямой эфир (16+)
19:00 «Капитальная стройка» (12+)
19:30 «События дня» (12+)
20:15 «Нур» (12+)
20:30 «Ваше право» (12+)
20:40 «Пряничный домик» (0+)
21:00 «Лига эрудитов» (12+)
21:30 «События дня» (12+)
22:15 «Пульс Республики» (12+)     	                                                                                                                                                 
22:35 Х/Ф «Грач» 8 серия (16+)
23:30 «События дня» (12+)

ПЯТНИЦА 19
 РОССИЯ 1 + КЧГТРК 

8.07-Местное время. «Вести Карачаево-
Черкесия». Информационный выпуск. (6+)
8.35-Местное время. «Вести Карачаево-
Черкесия».  Информационный выпуск. (6+) 
9.00-Местное время. «Вести. Северный 
Кавказ». Информационный выпуск. (6+)
9.15-Местное время. «Актуальное интервью». 
Итоги года с министром промышленно-
сти КЧР М. Гаповым. (0+) 
9.35-Местное время. «Утро России. Ка-
рачаево-Черкесия». 
В гостях – многодетная семья Жвакиных 
из г. Черкесска. (0+) 
14.30-Местное время. «Вести Карачаево-
Черкесия». Информационный выпуск. (6+)
16:30-Местное время. «Горячая линия». 
21.05-Местное время. «Вести Карачаево-
Черкесия». Информационный выпуск. (6+)

АРХЫЗ 24
09:55 «Утреннее вещание» (12+)
10:00 «Лига эрудитов» (12+)
10:30 «Утреннее вещание» (12+)
10:35 «Сильные духом» (12+)
11:05 «Утреннее вещание» (12+)
11:10 «Республика традиций» (12+)
11:30 «Ислам моя религия» (12+) 
11:50 «Утреннее вещание» (12+)
12:00 «События дня» (12+)
12:35 «Школа ЖКХ» (12+)
12:45 «Дом моих родителей» (12+)
13:20 «Разговорник» (6+)
13:25 «Новостенок» (6+)
14:00 «События дня» (12+)
14:35 Х/ф «Три мушкетера» 8 серия (12+)
15:30 Д/ф «Кавказ сегодня» (12+)
16:00 «События дня» (12+)
16:35 «Красота в деталях» (12+)
17:00 «КЧР онлайн» прямой эфир (12+)
18:00 «Жизнь достойная человека» (12+) 
18:40 «Дежурная часть 09» (12+)
18:55 «Здесь и сейчас» (12+)
20:15 «Пульс республики» (12+)
20:30 «Соседи» (12+)
20:40 «Пряничный домик» (0+)
21:00 «Ремесла» (12+)
21:20 «Разговорник» (6+)
21:30 «События дня» (12+)
22:15 «Пусть меня научат» (12+)
22:35 Х/Ф «Грач» 9 серия (16+)
23:30 «События дня» (12+)

СУББОТА 20
 РОССИЯ 1 + КЧГТРК 

8.00-Местное время. «Вести Карачаево-
Черкесия». Информационный выпуск. 
(6+)
8.20-Местное время. «Утро России. Ка-
рачаево-Черкесия». Крещение. (0+) 
	

АРХЫЗ 24
05:05 «Ремесла» (12+)
05:30 «События дня» (12+)
06:05 «Ваше право» (12+)
06:30 «Нур» (12+)
06:45 «Разговорник» (6+)
06:50 «Лекции МГУ» программа (16+)
07:45 «Женский портрет» (12+)
08:30 «Прямой эфир» (12+)
09:30 «Наша кухня» (12+)
10:15 «Разговорник» (6+)
10:20 «Пульс республики» (12+)
10:35 «Кавказ сегодня» (12+)
11:00 Хит-парад «Кавказская десятка» 
11:50 «Неотрывной календарь» (12+)
12:00 «Дом моих родителей» (12+)
12:35 «Имена и времена» (12+)
13:00 «Сильные духом» (12+)
13:25 «Культурный экспресс» (12+)
14:00 Х/ф «Синяя свечка(Волшебный 
свет)» (12+)
15:30 Мультфильм «Пинкод 2» (6+)
16:00 «Здесь и сейчас» (12+)
16:35 «Стихия» (6+)
16:50 «Разговорник» (6+)
17:00 «Спорт-тайм» (12+)
17:50 «Неотрывной календарь» (12+)
18:00 «Я здесь был» (12+)
18:20 «Российское общество знание» (12+)
19:00 «Поставь мне лайк» (12+)
19:30 «События недели» (12+)
20:30 «Республика традиций» (12+)
20:50 «Неотрывной календарь» (12+)
21:00 «Город» (12+)
21:40 Х/Ф «Фабрика грез» (16+) субтитры
23:55 «Музыка» (16+)

ВОСКРЕСЕНЬЕ 21
 РОССИЯ 1 + КЧГТРК 

8.00-Местное время. «Вести Карачаево-
Черкесия. События недели». 
Итоговая информационная программа. 
(6+)

АРХЫЗ 24

05:40 «Мой аул» (12+)
06:05 «Архызский лик» (12+)
06:30 «О земном и небесном» (12+)
06:45 «Разговорник» (6+)
06:50 «Лекции МГУ» (16+)
07:45 Д/Ф «Жизнь достойная человека» 
(12+) субтитры
08:30 «События недели» (12+)
09:30 «Наша кухня» (12+)
10:15 «Женский портрет» (12+)
11:00 «Новостенок» (6+)
11:30 «Здоровье» (12+)
12:00 «Капитальная стройка» (12+)
12:25 «Разговорник» (6+)
12:35 «Ремесла» (12+) 
13:00 «Мой аул» (12+)
13:30 «Здесь и сейчас» (12+)
14:00 Х/Ф «Вор и его учитель» (12+)
15:05 М\Ф «Пинкод 2»
15:40 «Спорт тайм» (12+)
16:35 «Стихия» (6+)
16:50 «Разговорник» (6+)
17:00 «Лига эрудитов» (12+)
17:30 «Поставь мне лайк» (12+)
18:00 «Сильные духом» (12+)
18:25 «Культурный экспресс» (12+)
19:00 «Я здесь был» (12+)
19:15 «Красота в деталях» (12+)
19:30 «Острый вопрос» (12+)	
20:30 «Пусть меня научат» (12+)
20:50 «Разговорник» (6+)
21:00 «Город» (12+)
21:40 Х/Ф «Брак по-соседски» (16+) суб-  
титры
23:20 «Музыка» (16+)

щIыщылэм (январым) и 15-21

Абы теухуауэ цIыхухэм къабгъэдэкI упщIэ зыбжанэм 
жэуап яритащ КъЧР-м гуащIэдэкIымкIэ и къэрал инспек-
цэм и унафэщI Байрамкулов Б. 

— ЛэжьапIэтым лэжьакIуэр зыщIэлъэIуа тхылъ-
хэм я щIэтхыкIыр (копиер) игъэхьэзыру, лэжьэгъуэ 
махуищым къриубыдэу иритын хуейщ. Ар щыщIи-
дзэр сыт щыгъуэ, лэжьакIуэм лъэIу тхылъыр щитха 
махуэр а пIалъэм хиубыдэрэ? Махуэ ещанэр дэсыгъуэ 
махуэм техуэмэ, къыкIэлъыкIуэм яхьрэ? 

— УФ-м и ГуащIэдэкI Кодексым и 62-нэ статьям 
къызэрыщыгъэлъэгъуамкIэ, лэжьакIуэм лъэIу тхылъыр 
щыщIилъхьа махуэм къыщIедзэ. ПIалъэр къызэрабжыр 
лэжьэгъуэ махуэхэращ. Мылэжьэгъуэ, махуэщI махуэхэр 
абы хыхьэкъым.

— ЛэжьакIуэр зыщIэлъэIуа щыхьэтлыкъ тхылъ-
хэр куэд хъууэ, махуищым къриубыдэу ахэр пхузэхуэ-
мыхьэсмэ, махуэ бжыгъэр бгъэкIуатэ хъуну?

— Хабзэм апхуэдэ хуитыныгъэ къигъэлъагъуэкъым. 
УФ-м и ГуащIэдэкI Кодексым лэжьэгъуэ махуищщ пIа-
лъэу къыуитыр. Псалъэм папщIэ, цIыхум лъэIу тхы-
лъыр бэрэжьей махуэм итхамэ, блыщхьэм блэмыкIыу 
бгъэхьэзырын хуейщ. 

— ЛэжьакIуэр сыт хуэдэ тхылъ зыщIэлъэIункIэ 
хъунур?

— ГуащIэдэкI Кодексым и 62-нэ статьям къыщыгъэ-
лъэгъуащ ахэр. Псалъэм папщIэ, лэжьакIуэм и карточ-
кэм, IуэхущIапIэм езым иIэн хуей гуащIэдэкI хабзэм, 
IуэхущIапIэм и лэжьакIуэхэм фIыщIапщIэ зэрырат щIы-
кIэм я копиер, НДФЛ жыхуиIэр, нэгъуэщIхэри.

— ЛэжьапIэтым цIыхур апхуэдэ лъэIукIэ зэрызы-
хуигъазэ хъунум мардэ иIэ?

— Хьэуэ, иIэкъым. ЛэжьакIуэр хуеиху лъэIу тхылъ итх 
хъунущ.

ИлъэсыщIэр Урысейм щагъэлъапIэ убгъуа-
уэ — щIышылэм махуийкIэ дыдэсащ. Дыгъэ-
гъазэ кIуам и иужьрей зыгъэпсэхугъуэ махуи-
тIыр хэтыжмэ, мазэ щанэ – квартал псо мэхъу. 

ИлъэсыщIэр къихьа нэужь махуэщI гукъы-
дэжыр ужьыхкъым. ЩIышылэм и 13-мрэ и 
14-мрэ я зэблэкIыгъуэ жэщым урысей цIыху-
хэм ягъэлъапIэ «жьымкIэ» ИлъэсыщIэр – Илъэ-
сыщIэжьыр (Старый Новый год).

АтIэ сыт зэрызэщхьэщыкIыр ИлъэсыщIэмрэ 
ИлъэсыщIэжьымрэ? «Культура.РФ» сайтым зэ-
ритхымкIэ, ИлъэсыщIэжьыр ди щэнхабзэм къы-
хыхьащ пасэрей Юлиан махуэбжым и лъэужьу.

1918 гъэм большевикхэм я Правительствэм 
мурад ищIащ махуэбжыр зэрихъуэкIыну. Ап-
щыгъуэм Пащтыхьыгъуэм къыщIэна Урысейр 
псэут Юлиан махуэбжымкIэ, Европэр — Григо-
рианымкIэ. Япэрейр къыщагъэщIат Урым пащ-
тыхьыгъуэм (Римская империя). Ар тетт па-
сэрей алыдж астрономием, къытеIукIат урым 
пащтыхь Цезарь Юлий и цIэм. Кърагъэжьат 
ди эрэм и пэкIэ 45-нэ гъэм и щIышылэм и 
1-м. Юлиан махуэбжымкIэ илъэсыр хъут жэщ-
махуэ 365,25-рэ. Ар Дыгъэм и хъуреягъым 
ЩIыгум къызэрикIухь илъэсым нэхърэ да-
къикъэ 11-рэ секундэ 15-кIэ нэхъ кIыхьщ. А 
зэщхьэщыкIыныгъэр илъэси 128-м и кIуэцI-
кIэ зы жэщ-махуэу зэхуэсащ. Абы къыхэкIыу 
IутIыж махуэр (Пасха) нэхъ пасэу къихьэ хъуащ. 
Ар и ущхьэгъуу урым папэ Григорий XIII-м и 
IизныкIэ 1582 гъэм къагъэщIащ астрономием 
нэхъ тегъэчына махуэбжыр. Абы иратыжащ 
Григориан цIэр. Урысейри абы техьэжащ, сыт 
щхьэкIэ жыпIэмэ, махуэбжыжьымрэ щIэмрэ 

Лъэпкъыр дызэрыгуш-
хуэ, дызэрыпагэ щIалэхэр 
ди мащIэкъым. Абыхэм я 
щхьэхуитыныгъэр, я уна-
гъуэр, къэралым и хуиты-
ныгъэр хъумэным ехьэлIа-
уэ лъэхъэнэ зэхуэмыдэхэм 
къагъэлъэгъуа хахуагъэм-
рэ гуеягъэмрэ ди тхыдэ 
блэкIами къыхощыж. 

Ди щIалэхэм гушхуэ зэ-
ракIуэцIылъым и щапхъэ 
щыдолъагъу мы зэманми. 

Абы и щыхьэтщ Украинэм 
щекIуэкI зауэ операцэ хэхам 
ди лъэпкъэгъухэм ящыщ 
куэдым лIыхъужьыгъэ къы-
зэрыщагъэлъагъуэр. Ахэр 
Хэкум и къыщхьэщыжакIуэ 
нэсу къэувауэ, щхьэмы-
гъазэу бийм пэщIэтщ. Ап-
хуэдэ щIалэ хахуэхэм ха-
лъытэ къызыхэкIа лъэпкъыр 
имыгъэукIытэу, пщэрылъ 
къыхуащI дэтхэнэ къалэн-
ри жэуаплыгъэшхуэ пылъу 
а щIыналъэм щызэфIэзых 
Дагуэхэ Умар и къуэ Рус-
лан. Ар Хьэбэз районым 
хыхьэ Абазакт къуажэм 
къыщыхъуащ. Къулыкъур 
щрихьэкI щIыпIэм щекIуэкI 
зэхэуэ гуащIэхэм ящыщ зым 
хэту, Руслан лIыгъэ  хэлъу 
зыкъигъэлъэгъуащ икIи 
Урысейм и Президент Пу-
тин Владимир 2023 гъэм 
ноябрым и 22-м къыдигъэ-
кIа Унафэм ипкъ иту, Жу-
ковым и цIэкIэ ят меда-
лыр къыхуагъэфэщащ. 

Апхуэдэ хъыбарыфI къа-
Iэрыхьащ Абазэ районым 
хыхьэ Псыжь къуажэм щыщ 

Хьэчыкъуэхэ я унагъуэми. 
Хьэчыкъуэ Руслан и къуэ 
Беслъэн Хэкумрэ ди къэра-
лым и хьэлэмэтымрэ ихъу-
мэкIэрэ къыкъуэкIа лIыхъу-
жьыгъэм папщIэ, Путин 
Владимир и УнафэкIэ, Суво-
ровым и медалкIэ и цIэр 
къраIуащ.  	

Руслани Беслъэни ды-
вохъуэхъу къыфхуагъэфэ-
ща нагъыщэхэмкIэ! Узын-
шагъэ быдэрэ зэIузэпэщы-
ныгъэрэ фиIэну, фи уна-
гъуэхэм узыншэу факъы-
хыхьэжыну Тхьэм жиIэ!

ДЗЭМЫХЬ Маринэ

СВО

ЗауэлI бланэхэр
УпщIэ-жэуап

Зэрат хабзэр

ЦIыхур щылажьэкIи, лэжьапIэм IукIыжа нэужьи и 
гуащIэдэкI лэжьыгъэм ехьэлIауэ щыхьэтлыкъ тхылъ 
щыхуэныкъуэ къохъу. УФ-м и ГуащIэдэкI Кодексым 
и 62-нэ статьям ипкъ иту, лэжьапIэтым лэжьакIуэм 
иритын хуейщ зыщIэлъэIуа тхылъхэм я копиер. 

Махуэбжым и щэхухэр

ИлъэсыщIэр — «жьымкIэ»
зэрызэщхьэщыкI махуэ 13-р зэран яхуэхъу 
хъуащ къэралыбэ политикэ, экономикэ Iуэху-
хэм. Псалъэм и жыIэгъуэкIэ, Европэм къикI 
телеграммэхэр Урысейм къыIэщIыхьэт, къы-
щаутIыпщам нэхърэ махуэ зыбжанэкIэ нэхъ 
пасэу. АтIэ, ар дауэт къызэрыбгурыIуэнур?

Урысейр къухьэпIэ европей махуэбжым те-
хьащ 1918 гъэм мазаем и 14-м. Правительствэм 
къыдигъэкIа декретым къызэрыщыгъэлъэгъуам-
кIэ, мы проектыр нэхъыщхьэу хуэунэтIат «Уры-
сейм и махуэбжыр адрей зызыужьа къэралхэм 
яйм тегъэпсыхьыжыным».

Абы щIыгъуу къэунэхуащ аргуэру зы ма-
хуэщI — «жьымкIэ» ИлъэсыщIэр – ИлъэсыщIэ-
жьыр. Абы къикIт Юлиан махуэбжыр цIыхухэм 
ящымыгъупщауэ. Нобэр къыздэсым ди хэкуэгъу-
хэм ягу ихукъым ИлъэсыщIэжьыр. Ауэ абы апхуэ-
диз даущрэ дауэдапщэрэ пыщIакъым. Ар ды-
гъэгъазэм и 31-рэ - щIышылэм и 1 махуэхэм я зэ-
блэкIыгъуэм нэхърэ нэхъ зэтеубыдауэ ягъэлъапIэ. 

Ауэ Урысейм и православнэ динырылажьэхэр 
яхуеувэлIакъым Григориан махуэбжым, къызы-
хуагъэнащ Юлианыр. АрщхьэкIэ большевикхэм 
абы мыхьэнэшхуэ халъэгъуакъым, сыт щхьэкIэ 
жыпIэмэ, абыхэм Iэпэ щIадзагъэххэт динымрэ 
къэралымрэ, динымрэ еджапIэхэмрэ зэпэIэщIэ 
зэращIым теухуа декретым. ИлъэсыщIэжьыр 
къэралым зыкIи емыпха махуэу къэнащ.

Урысей православнэ Члисэм нобэр къыз-
дэсым къегъэсэбэп Юлиан махуэбжыр. Абы 
къыхэкIыу Хьисэ Бегъымбарыр къыщыхъуа 
махуэр – (Рождество Христово) ди къэралым 
щагъэлъапIэ щIышылэм и 7-м, католическэ 
къэралхэм – дыгъэгъазэм и 25-м. ИлъэсыщIэр, 

езы православнэ чыристанхэм зэрыжаIэу, «но-
волетиер», православнэ члисэм трегъахуэ фо-
кIадэм и 14-м (жьымкIэ, фокIадэм и 1-м). Ар 
Хьисэ Бегъымбарыр къыщыхъуаракъым (Рож-
дество), атIэ Тхьэм дунейр къыщигъэщIауэ 
къалъытэращ. КъызэрыкIуэ илъэсыщIэ махуэ-
хэм православнэ чыристанхэм нэщI яIыгъщ.

ЩIышылэм и 1-м ягъэлъапIэ бэлыхь зы-
телъа (мученик) Вонифатий щихъым и цIэр. 
Абдежым цIыхухэр Тхьэ йолъэIу фадэ ефэныр 
япэIэщIэ ищIыну.

ИщхьэкIэ къызэрыхэдгъэщауэ, ИлъэсыщIэ-
жьыр здащымыгъупщэр ди къэралым и за-
къуэкъым. Апхуэдэ махуэщIхэр щыIэщ СССР-м 
хыхьэу щыта къэралхэм, Алыджым (Грецием), 
Сербием, Черногорием, Алжирым, Тунисым, 
нэгъуэщI къэрал куэдым. Къэрал псоми щагъэ-
лъапIэ мыпхуэдэ махуэщI къызэрымыкIуэр 
епхащ махуэбжхэр зэрызэрахъуэкIам, ауэ абы 
къинэмыщIауэ, къэрал къэси езым и хабзэхэр 
щIегъуж. Псалъэм къыдэкIуэу, Швейцарием и 
нэмыцэрыпсалъэ хэгъуэгухэм щIышылэм и 
13-м ягъэлъапIэ щихъ Сильвестр и Махуэр, 
ажэгъафэ фащэхэр зыщатIагъэри ИлъэсыщIэм-
кIэ мэхъуахъуэ. Македонием ИлъэсыщIэжьым 
къызэрагъэпэщ ажэгъафэ зекIуэхэр (карна-
валхэр). Ди махуэщIым ещхь щыIэщ Уэлсым – 
Хен Галан фестивалыр. Абыи къегъэлъагъуэ 
ИлъэсыщIэр Юлиан махуэбжымкIэ къызэри-
хьэр. Унагъуэрыхьэ-унагъуэрыкIыу къакIухьу-
рэ, IэфIыгъэкIэхэр къыхадз («коляды» жы-   
хуиIэращ).

Статистикэм къызэригъэлъагъуэмкIэ, Уры-
сейм ИлъэсыщIэжьыр Iэнэм кIэрысу ягъэлъа-
пIэ къэралым ис цIыхухэм я зэхуэдитIым нэ-
благъэм. Музей, щэнхабзэ организацэ куэдым 
ИлъэсыщIэжьым траухуэ я тематическэ гъэ-
лъэгъуэныгъэхэр.

ДЭБАГЪУЭ Хьэтызэ

Спорт

ИлъэсыщІэм и иужьрей 
махуэхэм ипэ къихуэу бок-
сымкIэ II Хэгъуэгупсо спорт 
зэхьэзэхуэ Прикубан райо-
ным хыхьэ Дружбэ жыла-
гъуэм щекIуэкIащ.

Зэпеуэр траухуащ мы 
районым и администрацэм 
и Iэтащхьэу тета, УФ-м и 

муниципальнэ академием 
щIыхь зиIэ и лэжьакIуэ Ка-
зиев Хъусей и фэеплъым.

Абдеж боксер IэпщIэ-
лъапщIэхэу зыкъыщагъэ-
лъэгъуащ Хьэбэз къуажэм 
зыщызыгъасэ, гъэсакIуэ 
КIытIэ Мухьэмэдрэ Дэмэ-
лей Беслъэнрэ я нэIэм 

щIэт спортсмен ныбжьы-
щIэхэм. Япэ увыпIэкIэ къы-
хэщащ Гъуэзджэш Динур-
рэ КIытIэ Эмиррэ.

ПщIэ зиIэ етIуанэ увы-
пIэр къалъысащ МыкIытIэ 
Азэмэт, Сидакъ Елдар, Гъуэз-
джэш Щэмил сымэ. 

ЕхъулIэныгъэхэр

ЩIышылэм (январым) и 6-м Хьэбэз 
къуажэм дэт  «Хатт» спорткомплексым во-
лейболымкIэ  КъЧР-м и Кубокыр къэхьы-
ным хуэгъэза зэпеуэ щекIуэкIащ.

Абы хэтащ республикэм и бзылъху-
гъэ командитху: КъЧР-м и командэ къы-
хэхар (2008 гъэм къалъхуахэр), Черкесск, 
Карачаевск къалэхэм, Малый Зеленчук,  
Хьэбэз къуажэхэм къабгъэдэкIахэр. 

ЗэпэщIэтыныгъэ хьэлъэхэм ягъэбелджы-
лащ фIым я нэхъыфI волейбол командэ-

хэр. Апхуэдэу, япэ увыпIэр —  Черкесск къа-
лэм, етIуанэр КъЧР-м и командэ къыхэхам, 
ещанэр Хьэбэз къуажэм и гупым къахьащ.

Къыхагъэщащ я щхьэ закъуэкIэ фIы-
уэ джэгуа спортсменхэри. "Лучшая свя-
зующая" фIэщыгъэцIэр хуагъэфэщащ  Ды-
щэкI Дианэ; "Лучший защитник"-р – 
Овчаренко Каринэщ; "Лучший нападаю-
щий" хъуащ ДыщэкI Мадинэ; зэпеуэм щы-
джэгуа волейболист нэхъыфIу къалъы-
тащ Уэзрокъуэ Иринэ.

ФутболымкIэ Хьэбэз рай-
оным и Кубокыр къэлъэ-
щыным хуэгъэза спорт зэ-
хьэзэхуэ Елбыргъэн къуа-
жэм и стадионым махуитI-
кIэ щекIуэкIащ. 

Абдеж я IэкIуэлъакIуагъ-  
кIэ щызэпеуащ командэ 11.

Финалым ерыщу зэпэ-
щIэта командитIым: Али-
Бэрдыкъуэм и "Мамлюк"-мрэ  
"Беслъэней"-мрэ иужьрейм 
текIуэныгъэр зыIэригъы-
хьащ.

ФIым я нэхъыфI футбо-
листу къыхагъэщащ фи-
налым щызэпэщIэта ко-
мандитIым я джэгуакIуэхэу 
Токъубай Расимрэ Агъэр-
жэнокъуэ Азэмэтрэ.

Ди корр.

Хэкупсагъэ

ДАГУЭДАГУЭ Руслан Руслан

ХЬЭЧЫКЪУЭХЬЭЧЫКЪУЭ Беслъэн Беслъэн

"Беслъэней" командэр"Беслъэней" командэр

